Ա Մ Փ Ո Փ Ա Թ Ե Ր Թ

««ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՀԻՄՆԱԴՐԱՄՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ««ԿԱՌԱՎԱՐՉԱԿԱՆ ԻՐԱՎԱՀԱՐԱԲԵՐՈՒԹՅՈՒՆՆԵՐԻ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ ««ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ
	 ՀՀ բարձր տեխնոլոգիական արդյունաբերության նախարարություն

	28.10.2024թ.

	
	N 01/16.1/8998-2024

	  Առաջարկություններ և դիտողություններ չունի։
	Ընդունվել է։ 

	 ՀՀ աշխատանքի և սոցիալական հարցերի նախարարություն

	11.11.2024թ.

	
	N ՆՄ/ԳԽ-2/34484-2024

	Առաջարկվում է ««Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծի 5-րդ հոդվածում նախատեսել կարգավորում, այն է՝ վարձակալության հիմքով ՊՈԱԿ-ին անշարժ գույքի տրամադրման կարգավորումներից սահմանել բացառություն և նախատեսել, որ բնակչության սոցիալական պաշտպանության հաստատությունում, խնամք (այդ թվում ծերանոց, մանկատուն և այլն), ժամանակավոր օթևանում և սոցիալական բնակարանային ֆոնդում կացարանով ապահվման ծառայությունները տրամադրող պետական ոչ առևտրային կազմակերպություններին հիմնադիրն անշարժ գույքը տրամադրում է անհատույց օգտագործման իրավունքով։
Հարկ է ընդգծել, որ նախագծում առաջարկվող բացառությունը չնախատեսելու դեպքում սոցիալական բնակարանային ֆոնդից կացարանների տրամադրման գործող ծառայությունը կդառնա անհնար, քանի որ սոցիալական բնակարանի ապահովումն ինքնին ենթադրում է անհատույց կամ ցածր վարձավճարով բնակարանների հատկացում երրորդ կողմին, մասնավորապես՝ խոցելի ընտանիքներին։ 
Միաժամանակ նշեմ, որ առաջարկությունը հիմնավորված է նաև 2024 թվականի հոկտեմբերի 24-ին ՀՀ ԱԺ-ում երկրորդ ընթերցմամբ ընդունված  «Սոցիալական աջակցության մասին» օրենքի նախագծով, որով նախատեսված են կացարանով ապահովման, պայմանագրային հիմունքներով սոցիալական բնակարանային ֆոնդից կացարանի տրամադրման (այդ թվում նաև՝ վարձակալությամբ) առանձնահատկություններ։ Սա թույլ կտա, որպեսզի Հայաստանում ներդրվի սոցիալական բնակարանային ֆոնդի ինքնաբավ կառավարման մոդել, որտեղ շենքերի պահպանման ծախսերը կգոյանան բնակիչների կողմից վճարվող ցածր վարձավճարներից։ Պետական աջակցություններն այսպիսով կկենտրոնանան խոցելի խմբերին սոցիալական վարձավճարների մասնակի կամ ամբողջական սուբսիդավորման վրա։
Նախագծերի փաթեթում ներառված մյուս նախագծերի վերաբերյալ առաջարկություններ չկան։
	Ընդունվել է մասնակի։ Նախագծի 1-ին  հոդվածը խմբագրվել է։

	ՀՀ արտաքին գործերի նախարարություն
	01.11.2024թ.

	
	N 1111/58264-24

	  Առաջարկություններ և դիտողություններ չունի։
	Ընդունվել է։

	 ՀՀ կրթության, գիտության, մշակույթի և սպորտի նախարարություն

	01.11.2024թ.

	
	N 01/18.2/33983-2024

	[bookmark: _Hlk182404124]Նախագծերի վերաբերյալ հայտնում եմ, որ Պետական ոչ առևտրային կազմակերպությունների 2023 թվականի գործունեության ֆինանսատնտեսական արդյունքների վերաբերյալ ամփոփ հաշվետվության տվյալների համաձայն թվով 1805 պետական ոչ առևտրային կազմակերպությունների շուրջ 90 տոկոսը կազմում են կրթական, այդ թվում նախադպրոցական, հանրակրթական, մասնագիտական և արտադպրոցկան կրթության, գիտական և մշակութային ոլորտի կազմակերպություններ: Նախագծով և կից ներկայացված հիմնավորման մեջ գնահատված չեն նշված ոլորտում գործունեություն իրականացնող կազմակերպությունների գործունեության առանձնահատկությունները և առաջարկվող փոփոխությունների կիրարկման ընթացքում առաջացող ռիսկերը:
Որպես օրենսդրական փաթեթի հիմնավորում նշված է, որ օրենսդրական փաթեթով ներկայացված իրավական ակտերի ընդունման դեպքում կկանոնակարգվի պետական մարմինների, պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքերը վերջիններիս կողմից վարձակալությամբ տրամադրելու գործընթացը, որի նպատակն է պետական գույքի օգտագործման արդյունավետության բարձրացումը՝ չօգտագործվող տարածքների բացահայտումը։ Պետք է արձանագրել, որ Նախագծով առաջարկվող լուծումները նպատակ են հետապնդում կարգավորել պետական մարմիններին կամ պետության կողմից հիմնադրված պետական կազմակերպություններին գույք հատկացնելու հետ կապված որոշակի խնդիրներ, որոնք սակայն հետագայում կարող են առաջացնել ավելի մեծ խնդիրներ գիտական, կրթական, մշակութային և սպորտային գործունեություն իրականացնող շուրջ 1650 կազմակերպությունների բնականոն գործունեությանը և նշված ոլորտներում պետական ռազմավարական ծրագրերով իրականացվող քաղաքականությանը, իսկ գիտական, կրթական, մշակութային և սպորտային կազմակերպություններին իրենց բնականոն գործունեությունը ապահովելու համար անհրաժեշտ անշարժ գույքը միայն վարձակալական հիմունքներով տրամադրելը կարող է ռիսկային դիտարկվել նաև պետության կողմից վարվող քաղաքականության հեղինակության տեսանկյունից: Հարկ է նշել, որ պետական կազմակերպությունների և ընկերությունների կողմից տնօրինվող (անհատույց օգտագործվող) պետական գույքի հետ կապված գործընթացների կանոնակարգման առումով ներկայում գործող օրենսդրությամբ («Պետական գույքի կառավարման մասին» օրենք, ՀՀ կառավարության 2023 թվականի ապրիլի 21-ի «Պետական գույքի անհատույց օգտագործման տրամադրման կարգը և պայմանները սահմանելու մասին» թիվ 595-Ն որոշում, Հայաստանի Հանրապետության կառավարություն 2021 թ-ի փետրվարի 18-ի «Պետական սեփականություն հանդիսացող անշարժ գույքի օգտագործման վիճակի մշտադիտարկումներ անցկացնելու և գույքի օգտագործման բարելավման վերաբերյալ առաջարկություններ ներկայացնելու կարգը հաստատելու մասին» № 202-Ն որոշում,  ՀՀ կառավարության 2022 թվականի սեպտեմբերի 8-ի «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին լիազորություններ վերապահելու և պետական կառավարման համակարգի մարմիններին ամրացված, պետական ոչ առևտրային կազմակերպություններին, պետական մասնակցությամբ առևտրային կազմակերպություններին և հիմնադրամներին հանձնված պետական սեփականություն համարվող շարժական գույքը հետ վերցնելու և այլ պետական կառավարման համակարգի մարմիններին ամրացնելու ու պետական ոչ առևտրային կազմակերպություններին, պետական մասնակցությամբ առևտրային կազմակերպություններին և հիմնադրամներին հանձնելու կարգը հաստատելու մասին» №1403-Ն որոշում, ՀՀ կառավարության 2020 թվականի հուլիսի 4-ի «Պետական գույքի վարձակալության տրամադրման, Հայաստանի Հանրապետության կառավարության 2000 թվականի նոյեմբերի 9-ի № 731, 2001 թվականի փետրվարի 22-ի № 125 և 2013 թվականի հոկտեմբերի 3-ի № 1106-ն որոշումներն ուժը կորցրած ճանաչելու մասին» թիվ 914-Ն որոշում) սահմանված են բավարար գործիքակազմեր, որպեսզի լիազորված պետական մարմինը լիարժեք ապահովի պետական գույքի, այդ թվում՝ անշարժ գույքի և հողամասերի նպատակային և ծրագրային կառավարման գործընթացները, իսկ  չօգտագործվող տարածքների բացահայտման նպատակով կիրառել մոնիթորինգային գործիքներ և կատարել վերլուծություններ, դրանց արդյունքների հիման վրա ներկայացնելով պետական անշարժ գույքի արդյունավետ օգտագործման վերաբերյալ առաջարկություններ:
Վերոգրյալի համատեքստում անհասկանալի է ներկայացված օրենսդրական փաթեթի նախագծի նպատակները կապել չօգտագործվող տարածքների բացահայտման և պետական գույքի օգտագործման արդյունավետության բարձրացման հետ։
Անդրադառնալով օրենսդրական փաթեթի նախագծով առաջարկվող՝ պետության կողմից հիմնադրված պետական կազմակերպությանը (անկախ կազմակերպական-իրավական ձևից) ամրացված անշարժ գույքը վարձակալությամբ տրամադրելուն, ապա պետք է նշել, որ նախագիծը կազմելիս հաշվի չի առնվել նաև այն հանգամանքը, որ  կրթական, գիտական, մշակութային և սպորտային կազմակերպությունների ֆինանսական միջոցները հիմնականում գեներացվում են ՀՀ պետական բյուջեից ստացվող նպաստների, սուբսիդիաների և դրամաշնորհների միջոցով, ինչը և հաշվի է առնվել գործող օրենսդրությամբ՝ պետական սեփականությունը հանդիսացող անշարժ գույքի (ներառյալ՝ հողամասերի) մասով կազմակերպությունների համար սահմանելով անհատույց օգտագործման իրավունքով հատկացման գործընթաց: Մինչդեռ, վճարելիության սկզբունքով (վարձակալությամբ) անշարժ գույքի տրամադրման գործընթացի դեպքում ՀՀ պետական բյուջեից ֆինանսավորվող վերոնշյալ բոլոր կազմակերպություններին համար անհրաժեշտություն կառաջանա իրականացնել լրացուցիչ վարչարարություն, ՀՀ պետական բյուջեից կատարել լրացուցիչ հատկացումներ՝ ՀՀ պետական բյուջեի համար առաջացնելով լրացուցիչ էական ծախս, ինչը արդյունավետության առումով հիմնավորված չի (նշվածով պայմանավորված օրենսդրական փաթեթի հիմնավորման մեջ նշված այն դրույթը, ըստ որի նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում, անհրաժեշտ է վերաձևակերպել՝ տալով օրենսդրական փաթեթի ընդունման դեպքում պետական բյուջեի ծախսային և եկամտային մասի վրա ազդեցության ֆինանսական գնահատականը):
Նախագծով առաջարկվող փոփոխությունները ոչ դրական ազդեցություն կունենան ինչպես գործող պետական ոչ առևտրային կազմակերպություններ (այսուհետ՝ ՊՈԱԿ) հանդիսացող շուրջ 1352 պետական հանրակրթական ուսումնական հաստատությունների (այսուհետ՝ Հաստատություն), այնպես էլ լիցենզավորված ոչ պետական հանրակրթական Հաստատությունների գործունեության պայմանների վրա։ Մասնավորապես, նախագծով առաջարկվող փոփոխությամբ օրենքի նախագծի ընդունման և ուժի մեջ մտնելուց հետո նախատեսվում է, որ. 
· Հիմնադիրը կարող է պետական կազմակերպությանն անժամկետ և անհատույց օգտագործման իրավունքով հանձնել ցանկացած շարժական գույք, իսկ անշարժ գույքը տրամադրել վարձակալությամբ՝ Կառավարության սահմանված կարգի համաձայն: Վերոգրյալից հետևում է, որ մի շարք բնակավայրերում, հատկապես քաղաքային, որտեղ սովորողները հիմնականում հաճախում են իրենց բնակության վայրին  մոտ գտնվող դպրոցներ, ինչպես նաև հանրակրթական հիմնական ծրագիր իրականացնող ոչ պետական հաստատություններ, որոշ գործընթացների արդյունքում կարող է  չունենան այդ հնարավորությունը։
· Պետական կազմակերպությունն իրավունք չունի իրեն հանձնված կամ վարձակալությամբ տրամադրված գույքը կամ դրա նկատմամբ իր իրավունքները օտարել, գրավ դնել, հանձնել անհատույց օգտագործման կամ ենթավարձակալության: Այս առումով հարկ է նշել, որ հենց վարձակալության հետ կապված խնդիրների պատճառով Հաստատություններում շուրջ 3 տարի չի կարգավորվում սննդի կազմակերպման հարցը, ինչն էլ լրջագույն հետևանքներ է ունենում սովորողների առողջության և անվտանգության առումով։ Մասնավորապես, սովորողները Հաստատությունում գտնվելու ժամանակահատվածում կամ մնում են թերսնված, կամ  ստիպված են լինում սնվելու պահանջը բավարարել Հաստատությունից դուրս՝ հաճախ անցնելով ճանապարհի ոչ անվտանգ հատվածներով, օգտվում անառողջ սննդից։ 
Այս կարգավորումը հանգեցնելու է նաև ոչ պետական դպրոցների կողմից պետական գույքի վարձակալման պայմանների կտրուկ վատթարացման կամ անհնարինության։ Սրանով խախտվում է նաև «Հանրակրթության մասին» օրենքի 28-րդ հոդվածի 1-ին մասի 1-ին կետի պահանջը՝ «Սովորողի ծնողն իրավունք ունի երեխայի ուսուցման համար ընտրելու ուսումնական հաստատությունը»։ Սահմանափակելով Հաստատությունների հնարավորությունները, սահմանափակվում է նաև սովորողների կրթության իրավունքի իրացման պայմանները։
Հարկ է շեշտել կառավարության ռազմավարական նպատակներից առողջ ապրելակերպի խթանմանն ուղղված ծրագրերի իրականացման կարևորությունը, որի ապահովման համար 300 դպրոցի կառուցման, հիմնանորոգման և վերակառուցման ծրագրի շրջանակներում Հաստատություններում կառուցվում կամ վերանորոգվում և անհրաժեշտ գույքով վերազինվում են մարզադահլիճները, որոնք նախատեսված են ոչ միայն տվյալ Հաստատության սովորողների, այլև համայնքի սպորտային խմբակների պարապմունքների կազմակերպման համար։ Կառուցվող կրթահամալիրները նախատեսվում են շահագործել իբրև համայնքային զարգացման կենտրոններ։ Հետևաբար, օրենքի նախագծի ընդունման արդյունքում ՀՀ կառավարության մարդկային կապիտալի զարգացմանն ուղղված արդեն իսկ մեկնարկած ծրագրերը կդառնան ոչ նպատակահարմար և ոչ շահավետ։
Հայաստանի Հանրապետությունում ներկա դրությամբ գործում են թվով 81 արհեստագործական և միջին մասնագիտական ուսումնական հաստատություններ, որոնք պետական ոչ առևտրային և պետական բյուջեից ֆինանսավորվող կազմակերպություններ են: 2024 թվականին ընդունված և ուժի մեջ մտած «Մասնագիտական կրթության և ուսուցման մասին» օրենքի 4-րդ հոդվածի համաձայն՝ Պետությունը, հաշվի առնելով աշխատուժի շուկայի կազմը և կառուցվածքը, յուրաքանչյուր անձի համար մասնագիտական պետական ուսումնական հաստատություններում երաշխավորում է ՄԿՈՒ համակարգի բնականոն գործունեության և զարգացման համար անհրաժեշտ պայմաններ, այդ թվում՝ պատշաճ ֆինանսավորում, ինչպես նաև համաձայն նույն օրենքի 5-րդ հոդվածի ՄԿՈՒ բնագավառում պետական քաղաքականության խնդիրներն է՝ կառուցել և վերազինել ՄՈՒՀ-երի շենքային հարմարությունները, որոնցում հաշվի են առնված ուսանողների, այդ թվում՝ հաշմանդամություն ունեցող անձանց առանձնահատկությունները և ապահովվել է բոլորի համար անվտանգ, բռնությունից զերծ, ներառական և արդյունավետ ուսումնառության միջավայր:
Գործող ՄՈՒՀ-երի շենքային պայմաններն ըստ էության օպտիմալ են, կամ որոշ դեպքերում երբեմն ոչ բավարար, հաշվի առնելով ոլորտում տարվող քաղաքականությունը և բարեփոխումները, որի համաձայն նախատեսվում է ընդլայնել ՄԿՈւ կրթական ծրագրերը, մասնավորապես՝ գործնական և աշխատանքի վրա հիմնված կրթության և ուսուցման կազմակերպման համար ապահովել ուսումնական հաստատություններում պատշաճ շենքային և տարածքային պայմաններ՝ պայմանավորված ուսուցանվող մասնագիտությունների որակավորման առանձնահատկություններով: Ինչպես նաև նախատեսվում է ընդլայնել ՄՈՒՀ-երի ձեռնարկատիրական գործունեության  հնարավորությունները, որով նախատեսվում է լիցենզավորված կրթական ծրագրերի որակավորումներին և զբաղմունքներին համապատասխան, նաև աշխատանքի վրա հիմնված ուսումնառության մոդելով գործնական աշխատանքային ուսուցման շրջանակներում մատուցել ծառայություն, կազմակերպել արտադրություն, արտադրանքի իրացում և վաճառք:
Ելնելով վերոգրյալից՝ նախագծերով ներկայացված պետական կազմակերպություններին անշարժ գույքի վարձակալությանը վերաբերող դրույթները համարում ենք հակասող մասնագիտական կրթության ոլորտում տարվող քաղաքականությանը, որն իր հերթին կհանգեցնի կրթության ոլորտի նկատմամբ բացասական վերաբերմունքին և մասնագիտական կրթության և ուսուցման վարկանիշի նվազմանը: 
Ներկայումս իրականացվում է «Ակադեմիական քաղաք» ծրագիրը, որի հայեցակարգը հաստատվել է կառավարության 2023 թվականի N 1802-Լ որոշմամբ: Համապատասխան որոշմամբ հաստատված հավելվածի 78-րդ կետով նախատեսվում է «Տեղափոխումից հետո Երևան քաղաքում ազատված անշարժ գույքն ըստ նպատակահարմարության և հնարավորության ծառայելու է ակադեմիական քաղաքում զարգացման և այլ բնույթի ծրագրերի իրականացման համար:», սույն սկզբունքը դրված է գիտական և բուհական պետական ենթակառուցվածքների նկատմամբ իրականացվող մոտեցումների հիմքում, ինչպես նաև նախատեսված է այս սկզբունքի ամրագրումը օրենսդրական մակարդակում` ներկայումս շրջանառվող «Բարձրագույն կրթության և գիտության մասին» օրենքի նախագծում:
Միաժամանակ, նույն սկզբունքի շրջանակներում Ֆինանսատնտեսական նախարարական կոմիտեի 2024 թվականի հոկտեմբերի 1-ին կայացած N ԿԱ/298-2024 արձանագրության 7-րդ կետով զեկուցվող հարցի քննարկման ընթացքում Կրթության, գիտության, մշակույթի և սպորտի նախարարությանն առաջարկվել է Պետական գույքի կառավարման կոմիտեի և Կադաստրի կոմիտեի հետ գույքագրել բոլոր այն հաստատությունների ցանկը, որոնք որևէ կերպ առնչվում են Ակադեմիական քաղաքում տեղակայվելիք հաստատություններին՝ քաղաքականության միատեսակ մոտեցում որդեգրելու նպատակով:
Հարկ է նաև նկատի ունենալ, որ ՀՀ վարչապետի գլխավորությամբ 2024 թվականի փետրվարի 20-ին կայացած խորհրդակցության N Վ/31-2024 արձանագրության 3.2) 2.2 կետով ՀՀ վարչապետի կողմից տրվել է հանձնարարական «ձեռնարկել քայլեր Ակադեմիական քաղաքում տեղակայվող բուհերի նախկին շենքերն արդյունավետ կառավարելու ուղղությամբ՝ մասնագիտացված միջազգային ընկերության համագործակցության շրջանակում.», որի շրջանակներում, Ակադեմիական քաղաքում տեղակայվող բուհերի նախկին շենքերի արդյունավետ կառավարման նպատակով, կառավարության 2024 թվականի սեպտեմբերի 24-ի N 1516-Լ որոշման համաձայն՝ Կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի, ԱրԷսՅուՓի Րաբե Սթրաթիջիք Ուրբան Փլենինգ ընկերության և «Ակադեմիական քաղաք» հիմնադրամի միջև 2024 թվականի հոկտեմբերի 17-ին կնքվել է «Քաղաքաշինական զարգացման ռազմավարական շրջանակի մշակման ծառայությունների մատուցման մասին» պայմանագիր: Վերջինովս պայմանավորված՝ մշակվելու է քաղաքաշինական զարգացման ռազմավարական շրջանակ, որը համահունչ կլինի Ակադեմիական քաղաք ծրագրի գլխավոր հատակագծի հայեցակարգին և մշակման փուլում գտնվող մանրամասն հատակագծին:
Այսպիսով «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծով առաջարկվում է Հիմնադրի կողմից անշարժ գույքը պետական կազմակերպությանը տրամադրել վարձակալությամբ, մինչդեռ համապատասխան փոփոխության տրամաբանությունը չի բխում վերոնշյալ գործընթացից:
Միևնույն ժամանակ, տեղեկացնում ենք, որ հանրային բուհերը և հանրային գիտական կազմակերպությունները շահույթ չհետապնդող կազմակերպություններ են, որոնք ի վիճակի չեն լինելու ապահովել վարձակալության վճարների տրամադրումը, ինչն իր հերթին բերելու է կամ պետական միջոցներից դրանց ծածկման, որը պետական բյուջեի լավագույն կիրառությունը չէ, կամ մյուս կողմից անշարժ գույքից զրկվելու, և հետևաբար հետագա գործունեության անհնարինության:
Առաջարկվող փոփոխությունների բովանդակությունը հակասում է նաև «Թատերահամերգային կազմակերպությունների ֆինանսավորման փորձնական մոդելի ներդրման ծրագիրն հաստատելու մասին» ՀՀ Կառավարության 2023 թվականի հուլիսի 13-ի N 1176-Ն որոշմանը։ Այն խոչընդոտում է թատերահամերգային կազմակերպությունների կողմից ներկայում իրականացվող և նոր ծառայությունների մատուցման գործընթացին, որը ամրագրված է ՀՀ կառավարության 2021-2026 թթ․ միջոցառումների ծրագրով և «Հայաստանի Հանրապետության մշակույթի պահպանության, զարգացման և հանրահռչակման 2023-2027 թթ․ ռազմավարությանն ու Գործողությունների ծրագրին»։ Նախագծի ընդունմամբ, թատերահամերգային կազմակերպությունները կզրկվեն իրենց անհատույց օգտագործման տրված տարածքները վերավարձակալելու իրավունքից, ինչը իր հերթին կզրկի վերջիններիս սեփական միջոցները նաև այս եղանակով գեներացնելու հնարավորությունից, մինչդեռ ՀՀ կառավարությունը որպես գերակայություն և առաջնահերթություն է դիտարկում նշյալ դրույթը, այն պայմանավորելով նաև ֆինանսավորման մոդելի ներդրմամբ և ՊՈԱԿ-ների ֆինանսական միջոցների տնօրինման ազատությամբ։
Հիմք ընդունելով վերը նշվածը՝ առաջարկում ենք Նախագծի հիմնավորմամբ բարձրացված խնդիրները լուծել գործող իրավակարգավորումների կատարելագործման շրջանակում: 
	Ընդունվել է  մասամբ։
Նախագծով նախատեսվում է, որ պետական կազմակերպությունն իրավունք ունի իրեն հանձնված կամ վարձակալությամբ տրամադրված գույքը պետության անունից տրամադրել ենթավարձակալության, եթե դա արգելված չէ հիմնադրի որոշմամբ կամ պետական կազմակերպության կանոնադրությամբ: Պետական կազմակերպությանն հանձնված կամ վարձակալությամբ տրամադրված գույքը ենթավարձակալության է հանձնվում Կառավարության հաստատած կարգով։

	 ՀՀ  ներքին գործերի նախարարություն
	30.10.2024թ.

	
	N 43/6/198520-24

	Առաջարկություններ և դիտողություններ չունի։
	Ընդունվել է։

	ՀՀ շրջակա միջավայրի նախարարություն
	06.11.2024թ.

	
	N 1/04.2/12126-2024

	Առաջարկություններ և դիտողություններ չունի։
	Ընդունվել է։

	ՀՀ պաշտպանության նախարարությու
	04.11.2024թ.

	
	N ՊՆ/510/11951-2024

	Առաջարկություններ և դիտողություններ չունի։
	Ընդունվել է։

	 ՀՀ ֆինանսների նախարարություն
	11.11.2024թ.

	
	N 01/11-4/23924-2024 

	«Հայաստանի Հանրապետության բյուջետային համակարգի մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) համաձայն՝ «Հայաստանի Հանրապետության բյուջետային համակարգի մասին» ՀՀ օրենքի «Պետական բյուջեի ոչ ֆինանսական ակտիվների օտարումից մուտքերը» 17.1-րդ հոդվածը առաջարկվում է լրացնել նոր «ե» կետով՝ պետական մարմինների կողմից պետական սեփականություն համարվող գույքի վարձակալությունից մուտքերը: 
Այս կապակցությամբ հարկ է նշել, որ համաձայն «Հայաստանի Հանրապետության բյուջետային համակարգի մասին» օրենքի 17-րդ հոդվածի 5-րդ կետի «գ» ենթակետի՝ պետական հիմնարկների հաշվեկշիռներում հաշվառվող գույքի, համայնքների վարչական տարածքներից դուրս գտնվող պետական սեփականություն համարվող հողերի վարձակալությունից առաջացած վարձավճարները դասակարգվում են որպես այլ եկամուտ: Հետևաբար, «Հայաստանի Հանրապետության բյուջետային համակարգի մասին» օրենքում Նախագծով առաջարկվող փոփոխությունները կատարելու անհրաժեշտությունը բացակայում է:
	Ընդունվել է։

	ՀՀ էկոնոմիկայի նախարարություն
	01.11.2024թ.

	
	N  01/22198-2024

	Առաջարկություններ և դիտողություններ չունի։
	Ընդունվել է։

	 ՀՀ միջուկային անվտանգության կարգավորման պետական կոմիտե

	04.11.2024թ.

	
	N 01/610/1611-2024

	Առաջարկություններ և դիտողություններ չունի։
	Ընդունվել է։

	 ՀՀ կադաստրի կոմիտե

	04.11.2024թ.

	
	N  ՍԹ/18260-2024

	Հաշվի առնելով, որ ներկայումս շրջանառվում է «Պետական գույքի վարձակալության տրամադրման և վարձավճարների հաշվարկման կարգը հաստատելու ու Հայաստանի Հանրապետության կառավարության 2020 թվականի հունիսի 4-ի թիվ 914-Ն որոշումն ուժը կորցրած ճանաչելու մասին»                                              ՀՀ կառավարության որոշման նախագիծը՝ առաջարկում ենք ««Գնահատման գործունեության մասին» օրենքում լրացում կատարելու մասին» օրենքի նախագծի           1-ին հոդվածով սահմանված դեպքերը, ինչպես նաև այդ դեպքերում վարձակալությամբ տրամադրվող գույքի համար վարձակալության արժեքի որոշմանն ուղղված կարգավորումները նախատեսել այդ նախագծով:
	Պարզաբանում՝ 
Պետական մարմիններին տարածքները վարձակալության են հանձնվելու հիմք ընդունելով մոտարկված կադաստրային արժեքը, ուստի անհրաժեշտ է փոփոխություն կատարել նաև «Գնահատման գործունեության մասին» օրենքում։

	 ՀՀ պետական եկամուտների կոմիտե
	04.11.2024թ.

	
	N  01/3-4/69716-2024

	Առաջարկություններ և դիտողություններ չունի։
	Ընդունվել է։

	Երևանի քաղաքապետարան
	18.11.2024

	
	N 01/185750-24

	Հատկանշական է, որ 2023 թվականի հոկտեմբերի 25-ի թիվ ՀՕ-315-Ն օրենքով ընդունված «Պետական ոչ առևտրային կազմակերպությունների մասին» օրենքում լրացում կատարելու մասին» օրենքի նախագիծը Երևանի քաղաքապետարան է ներկայացվել այլ խմբագրությամբ, իսկ արդյունքում ՀՀ կառավարության 2023 թվականի հունիսի 1-ի N 845-Ա որոշմամբ հավանության արժանացել, ՀՀ Ազգային ժողով ներկայացվել և ընդունվել միանգամայն այլ խմբագրությամբ՝ օրենքում լրացնելով նոր 5.1-ին հոդված և կարգավորելով համայնքային ոչ առևտրային կազմակերպությանը գույք ամրացնելու հետ կապված հարաբերությունները:
2023 թվականի հոկտեմբերի 25-ի թիվ ՀՕ-315-Ն օրենքով, բացի «Պետական կազմակերպությանն ամրացված գույքը» վերտառությամբ 5-րդ հոդվածից, օրենքով լրացվել է նաև նոր 5.1-ին հոդված՝ «Համայնքային ոչ առևտրային կազմակերպությանը ամրացված գույքը» վերտառությամբ, ինչի արդյունքում օրենքով առանձին կարգավորվել են պետական և համայնքային ոչ առևտրային կազմակերպություններին ամրացվող գույքի հետ կապված հարաբերությունները՝ դրանցից դուրս թողնելով հիմնադրի կողմից համայնքային ոչ առևտրային կազմակերպությանը գույք ամրացնելու հետ կապված իրավակարգավորումները, ինչը, սակայն, ամբողջությամբ խնդրահարույց է, քանի որ համայնքային ոչ առևտրային կազմակերպությանը գույք ամրացնելը ոչ թե կառավարության, այլ հիմնադրի իրավունքն է:
Վերոգրյալ փաստերը վկայում են, որ Օրենքով կարգավորվել են տեղական ինքնակառավարման մարմինների լիազորություններին առնչվող հարցեր, որոնք այդ մարմինների համաձայնեցմանը չեն ներկայացվել, ինչ արդյունքում Օրենքում նախատեսվել են տեղական ինքնակառավարման մարմիններին և համայնքային ոչ առևտրային կազմակերպություններին առնչվող խնդրահարույց կարգավորումներ:
«Պետական ոչ առևտրային կազմակերպությունների մասին» օրենքի 9-րդ հոդվածի 5-րդ մասի համաձայն՝ համայնքն իրավունք ունի սույն օրենքով սահմանված կարգով ստեղծել համայնքային ոչ առևտրային կազմակերպություն: Համայնքային կազմակերպություն): Համայնքի անունից համայնքային կազմակերպություն ստեղծում, վերակազմակերպում և լուծարում է համայնքի ավագանին՝ համայնքի ղեկավարի առաջարկությամբ: Համայնքային կազմակերպության ստեղծման մասին որոշումը և կազմակերպության կանոնադրությունը հաստատում է համայնքի ավագանին: Համայնքային կազմակերպությունների վրա տարածվում են սույն օրենքի պահանջները, բացառությամբ 14-րդ հոդվածի, որով նախատեսված լիազորություններն իրականացնում է համայնքի ղեկավարը:
Տվյալ դեպքում նկատի ունենալով «Պետական ոչ առևտրային կազմակերպությունների մասին» օրենքի 9-րդ հոդվածի 5-րդ մասի կարգավորումները՝ հայտնում ենք, որ ներկայումս հիմնադրի կողմից համայնքային ոչ առևտրային կազմակերպությանը գույք ամրացնելու հետ կապված հարցերը կարգավորվում են նույն օրենքի 5-րդ հոդվածով, այնինչ, նախագծով նախատեսվում է փոփոխել նաև «Պետական ոչ առևտրային կազմակերպությունների մասին» օրենքի 5-րդ հոդվածը, որով նախատեսվող կարգավորումները ուղղված են պետական ոչ առևտրային կազմակերպությանը ՀՀ կառավարության որոշմամբ գույքի՝ անհատույց  ամրացմանը և վարձակալության տրամադրելուն, ինչը համայնքային ոչ առևտրային կազմակերպությունների մասով ամբողջությամբ խնդրահարույց է և անընդունելի:
Բացի այդ, Նախագծով՝ անշարժ գույքը միայն վարձակալությամբ տրամադրելու կարգավորումների վերաբերյալ հայտնում ենք հետևյալը.
 Հայաստանի Հանրապետության քաղաքացիական օրենսգրքի (այսուհետ՝ Օրենսգիրք) 51-րդ հոդվածի համաձայն՝ իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ: Առևտրային կազմակերպություն հանդիսացող իրավաբանական անձինք կարող են ստեղծվել տնտեսական ընկերակցությունների և ընկերությունների ձևով: Կոոպերատիվները` կախված իրենց գործունեության բնույթից, կարող են լինել շահույթ ստանալու նպատակ հետապնդող (առևտրային) կամ նման նպատակ չհետապնդող (ոչ առևտրային) կազմակերպություններ: Ոչ առևտրային կազմակերպություն համարվող իրավաբանական անձինք կարող են ստեղծվել հասարակական միավորումների, հիմնադրամների կամ օրենքով նախատեսված այլ ձևերով:
Օրենսգրքի 60-րդ հոդվածի համաձայն՝ իրավաբանական անձն իր պարտավորությունների համար պատասխանատու է իրեն պատկանող ամբողջ գույքով, բացառությամբ սույն օրենսգրքով նախատեսված դեպքերի:
Օրենսգրքի 123-րդ հոդվածի 1-ին մասի համաձայն՝ հիմնադրամ է համարվում քաղաքացիների և (կամ) իրավաբանական անձանց կամավոր գույքային վճարների հիման վրա ստեղծված և անդամություն չունեցող կազմակերպությունը, որը հետապնդում է սոցիալական, բարեգործական, մշակութային, կրթական կամ այլ հանրօգուտ նպատակներ:
Նույն հոդվածի 2-րդ մասի համաձայն՝ հիմնադիրների (հիմնադրի)` հիմնադրամին հանձնած գույքը հիմնադրամի սեփականությունն է: 
Նկատի ունենալով պետական ոչ առևտրային կազմակերպությունների բնույթը և այն հանգամանքը, որ դրանք շահույթ ստանալու նպատակ չհետապնդող կազմակերպություններ են՝ հայտնում ենք, որ Նախագծով՝ հիմնադրի կողմից անշարժ գույքը վարձակալությամբ տրամադրելու վերաբերյալ առաջարկվող կարգավորումները խնդրահարույց են: Նախագծով նախատեսված կարգավորումները խնդրահարույց են նաև հիմնադրամներին հանձնվող գույքի մասով:
Բարձրացված խնդիրների համատեքստում հայտնում ենք նաև, որ Նախագծով առաջարկվող կարգավորումները համայնքային կազմակերպությունների վրա տարածվելու մասով անընդունելի են:

	Պարզաբանում։ «Պետական ոչ առևտրային կազմակերպությունների մասին» օրենքում և հարակից օրենքներում փոփոխություններ և լրացումներ կատարելու համար հիմք ընդունել պետական գույքի արդյունավետ կառավարման սկզբունքները, որը քննարկվել և հավանության է արժանացել  Ֆինանսատնտեսական նախարարական կոմիտեի 26.03.2024թ. նիստում։ 


	ՀՀ ազգային անվտանգության ծառայություն
	08.11.2024թ. 

	
	N 11/1556

	«Կառավարչական իրավահարաբերությունների կարգավորման մասին» օրենքում փոփոխություններ և լրացումներ կատարելու մասին» օրենքի նախագծով նախատեսվում է պետական և ենթակա պետական մարմիններին անշարժ գույք հատկացնել բացառապես վարձակալական հիմունքներով, մինչդեռ նախագծի հիմնավորմամբ բացահայտված չեն առաջարկվող կարգավորման նպատակները և տրամաբանությունը։ Անհասկանալի է, ինչ խնդիրների լուծմանն են ուղղված առաջարկվող կարգավորումները, ինչպես է բարձրանալու պետական գույքի կառավարման արդյունավետությունը, եթե, օրինակ, պետական սահմանի պահպանության նպատակով վարչական շենքի կամ հատուկ նշանակության հողերի օգտագործումը պետական մարմնի կողմից իրականացվի վարձակալական հիմունքներով։ Միաժամանակ, նախագծին կից ներկայացված հիմնավորման 2-րդ կետում նշված է, որ իրավական ակտերի ընդունման դեպքում կկանոնակարգվի պետական մարմինների, այդ թվում՝ պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքերը վերջիններիս կողմից վարձակալությամբ տրամադրելու գործընթացը, սակայն նախագծով փաստացի կարգավորվում է միայն պետական մարմնի կողմից իր գործառույթներն իրականացնելու համար անհրաժեշտ անշարժ գույքը վարձակալելու հետ կապված հարաբերությունները։ 
Թեև նախագծով նշվում է, որ անշարժ գույքը պետական մարմիններին վարձակալությամբ տրամադրելու կարգը սահմանվելու է Կառավարության կողմից, սակայն նախագծին կից ներկայացված հիմնավորմամբ բացահայտված չեն այդ գործընթացին առնչվող սկզբունքային ուղենիշերը։ Պետական մարմնի կողմից իրեն ամրացված անշարժ գույքի պահպանությունը և սպասարկումն իրականացվում է պետական բյուջեի միջոցների հաշվին և ենթադրվում է, որ վարձակալության պայմանագրից բխող վճարումները ևս իրականացվելու են պետական բյուջեից հատկացված միջոցների հաշվին։ Մինչդեռ, նախաձեռնության հիմնավորմամբ պարզաբանված չէ նաև ֆինանսների արդյունավետ կառավարման հանգամանքը։ 
Բացի այդ, նախագծի ընդունման պարագայում պետական մարմնին ամրացված անշարժ գույքը, որն այդ մարմնի կողմից օգտագործվում է գաղտնի աշխատանքներ իրականացնելու համար, ևս պետք է տրվի վարձակալությամբ։ Նշված կարգավորումից առնվազն բխում է, որ վարձատուի մոտ որոշակի տեղեկություններ է կուտակվելու պետական մարմնին վարձակալությամբ տրամադրված գույքի նպատակային օգտագործման մասին, ինչն անթույլատրելի է և կվտանգի Ազգային անվտանգության ծառայության կողմից իրականացվող հետախուզական, հակահետախուզական և օպերատիվ–հետախուզական գործունեության արդյունավետությունը՝ սպառնալիք ստեղծելով ՀՀ անվտանգության համար։
Ելնելով վերոգրյալից՝ առաջարկվում է «Կառավարչական իրավահարաբերությունների կարգավորման մասին» օրենքում փոփոխություններ և լրացումներ կատարելու մասին» օրենքի նախագծով առնվազն բացառություն նախատեսել ազգային անվտանգության ապահովման նպատակով օգտագործվող անշարժ գույքերի նկատմամբ։ 
Գրությամբ ներկայացված մյուս նախագծերի վերաբերյալ առաջարկություններ չկան։
	Պարզաբանում՝ Նախագծի ընդունման անհրաժշտությունը բացահայտված է կից ներկայացված հիմնավորմամբ և բխում է պետական գույքի օգտագործման արդյունավետության բարձրացման անհրաժեշտությունից։ Ինչ վերաբերում է գաղտնի նշանակության գույքերին, ապա վարձակալության տրամադրման գործընթացը ևս իրականացվելու է գաղտնի ընթացակարգով և ուղղակի եղանակով։ 

	ՀՀ վիճակագրական կոմիտե
	01.11.2024թ.

	
	N  ՎԿ/3-02/1797-2024

	Առաջարկություններ և դիտողություններ չունի։
	Ընդունվել է։

	Քաղաքաշինության կոմիտե

	05.11.2024թ.

	
	N 01/18.1/17189-2024

	Առաջարկություններ և դիտողություններ չունի։
	1. Ընդունվել է։

	ՀՀ Լոռու մարզպետարան
	04.11.2024թ.

	
	N 01/111.3/09023-2024

	Առաջարկություններ և դիտողություններ չունի։
	 Ընդունվել է։

	ՀՀ Կոտայքի մարզպետարան
	30.10.2024թ.

	
	N 01/12/07505-2024

	Առաջարկություններ և դիտողություններ չունի։
	 Ընդունվել է։

	ՀՀ Վայոց ձորի մարզպետարան
	01.11.2024թ.

	
	N 01/15/6928-2024

	««Կառավարչական իրավահարաբերությունների կարգավորման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ներկայացվում են հետևյալ դիտողությունները.
Նախագծի 1-ին հոդվածում նախատեսվում է «Կառավարչական իրավահարաբերությունների կարգավորման մասին» 2018 թվականի մարտի 23-ի ՀՕ-207-Ն օրենքի (այսուհետ՝ Օրենք) 5-րդ հոդվածի 5-րդ մասը շարադրել նոր խմբագրությամբ, համաձայն որի՝ «5. Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) շարժական գույքից և Կառավարության սահմանված կարգով վարձակալությամբ տրամադրված անշարժ գույքից։».
Նախատեսվող փոփոխությունից (դրանից բխող նաև 5-րդ հոդվածի մյուս մասեր և Օրենքի 9-րդ, 12-րդ և 15-րդ հոդվածներ) հետևում է, որ պետական և ենթակա պետական մարմիններին անշարժ գույքը ներկայիս տիրապետմանն ու օգտագործմանը հանձնված (ամրացված) լինելու փոխարեն նախատեսվում է տրամադրել վարձակալությամբ: Նշվածը, նույնիսկ ուղղակի ձևով վարձակալությամբ տրամադրելու դեպքում, ենթադրում է որոշակի ընթացակարգ, ինչպես նաև՝ անհասկանալի նպատակ՝ պետական գույքը պետական բյուջեից սնվող պետական մարմնին օգտագործման տրամադրելու և դրա դիմաց վճար գանձելու:
 Նկատի ունենալով վերոգրյալը՝ առաջարկում եմ ձեռնպահ մնալ Օրենքում նախատեսվող փոփոխությունները կատարելուց:
	Պարզաբանում՝ Նախագիծը մշակվել է համապատասխան հանձնարարականների հիմքով, իսկ ընթացակարգը սահմանվելու է օրենսդրական ակտերի ընդունումից հետո, ենթաօրենսդրական իրավական ակտի հիման վրա։

	ՀՀ Սյունիքի մարզպետարան
	04.11.2023թ.

	
	N 01//07909-2024

	Առաջարկություններ և դիտողություններ չունի։
	Ընդունվել է։

	ՀՀ Տավուշի մարզպետարան
	01.11.2024թ.

	
	N  01/21/05239-2024

	Առաջարկություններ և դիտողություններ չունի։
	Ընդունվել է։

	ՀՀ Շիրակի մարզպետարան
	30.10.2024թ.

	
	N 01//10090-2024

	Առաջարկություններ և դիտողություններ չունի։
	Ընդունվել է։

	ՀՀ Արմավիրի մարզպետի աշխատակազմ
	29.10.2024թ.

	
	N 01/6.1/07858-2024

	Առաջարկություններ և առարկություններ չունի։
	Ընդունվել է։

	ՀՀ Գեղարքունիքի մարզպետի աշխատակազմ
	29.10.2024թ.

	
	N  01//8942-2024

	Առաջարկություններ և առարկություններ չունի։
	Ընդունվել է։

	ՀՀ Արարատի մարզպետի աշխատակազմ
	29.10.2024թ.

	
	N  01//06741-2024

	Առաջարկություններ և առարկություններ չունի։
	Ընդունվել է։

	ՀՀ Արագածոտնի մարզպետի աշխատակազմ
	08.10.2024թ.

	
	N  01/5/06602-2024

	Առաջարկություններ և առարկություններ չունի։
	Ընդունվել է։

	ՀՀ արդարադատության նախարարություն
	24.12.2024թ.

	
	N/27.3/52116-2024

	1. Նախագծերին կից ներկայացված հիմնավորման համաձայն՝ ««Պետական ոչ առևտրային կազմակերպությունների մասին» օրենքում և հարակից օրենքներում կատարվող փոփոխությունները և լրացումները բխում են Ֆինանսատնտեսական նախարարական կոմիտեի 26.03.2024թ. նիստի N ԿԱ/93-2024 արձանագրության 7.1 բ) հանձնարարականի կատարումն ապահովելու անհրաժեշտությունից, համաձայն որի առաջարկվել է պետական մարմինների, այդ թվում՝ պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքը վերջիններիս կողմից վարձակալելու գործընթացը կանոնակարգելու համար»: 
Նախևառաջ, անդրադառնալով նախագծերի հիմնավորմանը, հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծերին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծերի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված նախագծերի հիմնավորվածությունը լիարժեք ձևով գնահատելու համար:
Նախագծերի հիմնավորումից պարզ է դառնում, որ որևէ վերլուծություն չի իրականացվել, չի ներկայացվել միջազգային փորձը, այլ պարզապես որպես Նախագծերի ընդունմամբ ակնկալվող արդյունք նշվել է, որ «Իրավական ակտերի ընդունման դեպքում կկանոնակարգվի պետական մարմինների, այդ թվում՝ պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքերը վերջիններիս կողմից վարձակալությամբ տրամադրելու գործընթացը, որի նպատակն է պետական գույքի օգտագործման արդյունավետության բարձացումը՝ չօգտագործվող տարածքների բացահայտումը։», սակայն այն չի ընդգրկում նախագծերով սահմանվող կարգավորումների սահմանման բուն անհրաժեշտությունը, հստակ նպատակներն ու հիմնավոր կարևորությունը:
Մինչդեռ գտնում ենք, որ անհրաժեշտ էր բացահայտել ոլորտի ընթացիկ իրավիճակը, խնդիրները, առհասարակ առաջարկվող կարգավորումների անհրաժեշտությունը, վերլուծել նախատեսվող կարգավորումների ռիսկային գործոնները, որից հետո միայն կարելի է անցնել օրենքի նախագծերում առաջարկվող կարգավորումների սահմանմանը: 
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ նախագծերն ունեն լրացուցիչ հիմնավորման կարիք`  բարձրացված խնդիրների համատեքստում:
	Ընդունվել է, Նախագծի հիմնավորումը խմբագրվել է և նշվել է, որ «Պետական ոչ առևտրային կազմակերպությունների մասին» օրենքում և հարակից օրենքներում փոփոխություններ և լրացումներ կատարելու համար հիմք ընդունել պետական գույքի արդյունավետ կառավարման սկզբունքները, որը քննարկվել և հավանության է արժանացել Ֆինանսատնտեսական նախարարական կոմիտեի 26.03.2024թ. նիստում։ 


	2. Միաժամանակ, անհրաժեշտ է ««Պետական ոչ առևտրային կազմակերպությունների մասին» օրենքում փոփոխություններ կատարելու մասին օրենքի նախագծի (այսուհետ՝ Նախագիծ 1) վերնագրում «փոփոխություններ» բառը փոխարինել «փոփոխություն» բառով՝ հաշվի առնելով այն, որ Նախագիծ 1-ով նախատեսվում է կատարել մեկ փոփոխություն:
	2. Պարզաբանում՝ Նախագծի խմբագրված տարբերակում «Պետական ոչ առևտրային կազմակերպությունների մասին» օրենքում կատարվել են փոփոխություններ

	3. Նախագիծ 1-ի 1-ին հոդվածով «Պետական ոչ առևտրային կազմակերպությունների մասին» օրենքում (այսուհետ՝ Օրենք) փոփոխվող 5-րդ հոդվածի 1-ին մասի համաձայն.
«Հիմնադիրը կարող է պետական կազմակերպությանն անժամկետ և անհատույց օգտագործման իրավունքով հանձնել ցանկացած շարժական գույք, իսկ անշարժ գույքը տրամադրել վարձակալությամբ (բացառությամբ՝ բնակչության սոցիալական պաշտպանության, կրթական, այդ թվում նախադպրոցական, հանրակրթական, մասնագիտական և արտադպրոցկան կրթության, գիտական և մշակութային ոլորտի հաստատությունների)՝ Կառավարության սահմանված կարգի համաձայն:»:
Այս մասով, հարկ է նկատի ունենալ, որ համաձայն ՀՀ քաղաքացիական օրենսգրքի 653-րդ հոդվածի՝ վարձակալության պայմանագրով շենքի կամ շինության վարձատուն պարտավորվում է վճարի դիմաց վարձակալի ժամանակավոր տիրապետմանը և (կամ) օգտագործմանը հանձնել շենք կամ շինություն:
Նշված դրույթից բխում է, որ վարձակալության պայմանագիրը հատուցելի պայմանագիր է, ուստի վարձակալը՝ սույն դեպքում պետական կազմակերպությունը, պետք է վճարի վարձակալության դիմաց այն պարագայում, երբ շարժական գույքի համար սահմանված է անհատույց օգտագործման հնարավորություն, իսկ անշարժ գույքի համար վարձակալական վճարները կարող են անհարկի բեռ ավելացնել պետական կազմակերպությունների համար, որոնք գործում են ի շահ և ի նպաստ պետության, ավելին՝ շատ դեպքերում հետապնդելով նաև հանրային նպատակներ:
Հետևաբար, առաջարկում ենք անշարժ գույքի համար նույնպես սահմանել անհատույց օգտագործման հնարավորությունը՝ թույլ տալով Կառավարությանը կոնկրետ դեպքում ըստ հանգամանքների առանձնահատկության որոշել, թե ինչ հիմքով է գույքը հանձնում տվյալ ՊՈԱԿ-ին:
	3. Պարզաբանում՝ նշված դրույթը բխում է նախագծի մշակման ընդհանուր քաղաքականությունից և տրամաբանությունից, որի շրջանակներում պետական մարմիններին այսուհետ տարածքները ոչ թե ամրացվելու են անհատույց հիմունքներով, այլ վերջիններս վարձակալելու են այն որոշակի վճարի դիմաց պետությունից։ 

	4. Նախագիծ 1-ի 1-ին հոդվածով Օրենքում փոփոխվող 5-րդ հոդվածի 2-րդ մասում առաջարկում ենք «վարձակալության» բառից առաջ լրացնել «անշարժ գույքի» բառերը՝ հիմք ընդունելով Օրենքում փոփոխվող 5-րդ հոդվածի 1-ին մասով սահմանվող կարգավորումը:
Սույն դիտողությունը վերաբերում է նաև ««Կառավարչական իրավահարաբերությունների կարգավորման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ 2) 1-ին հոդվածի 1-ին մասի 3-րդ կետով «Կառավարչական իրավահարաբերությունների կարգավորման մասին» օրենքի 5-րդ հոդվածում փոփոխվող 7-րդ մասին:
	4. Ընդունվել է։

	5. Նախագիծ 1-ի 1-ին հոդվածով Օրենքում փոփոխվող 5-րդ հոդվածի 4-րդ մասի համաձայն.
«Պետական կազմակերպությանն հանձնված և վարձակալությամբ տրամադրված գույքի օգտագործման ընթացքում առաջացած անբաժանելի բարելավումները հիմնադրի սեփականությունն են:»:
Այս մասով, կարծում ենք, որ խոսքը չի վերաբերում պայմանների միաժամանակյա առկայությանը, հետևաբար առաջարկում ենք «և» շաղկապը փոխարինել «կամ» շաղկապով:
	5. Ընդունվել է։

	6. Նախագիծ 1-ի 2-րդ հոդվածի համաձայն.
«Սույն օրենքն ուժի մեջ է մտնում Հայաստանի Հանրապետության կառավարության կողմից պետական գույքի վարձակալության տրամադրման կարգը հաստատելու մասին որոշումն ուժի մեջ մտնելու օրը:»:
«Նորմատիվ իրավական ակտերի մասին» օրենքի 23-րդ հոդվածի 2-րդ մասի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
 «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
Նախագիծ 1-ով սահմանված չէ, թե երբ է Կառավարությունը ընդունելու որոշումը, իսկ քանի որ Նախագիծ 1-ի 2-րդ հոդվածով սահմանված է, որ «օրենքն ուժի մեջ է մտնում Հայաստանի Հանրապետության կառավարության կողմից պետական գույքի վարձակալության տրամադրման կարգը հաստատելու մասին որոշումն ուժի մեջ մտնելու օրը», ուստի որոշակի չէ, թե երբ է ուժի մեջ մտնելու սույն օրենքը:
Այս առումով, անհրաժեշտ է Նախագիծ 1-ում սահմանել անցումային դրույթներ՝ նշելով օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից և ենթաօրենսդրական նորմատիվ իրավական ակտի ընդունման նախատեսվող ժամկետը՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասը, որի համաձայն.
«5. Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
Այսպես՝ առաջարկում ենք սահմանել, թե երբ է Կառավարությունը պարտավոր ընդունել որոշումը, իսկ որոշման ընդունումից հետո սահմանել առնվազն տասնօրյա ժամկետ՝ օրենքի ուժի մեջ մտնելու համար՝ հնարավորություն ընձեռելով սուբյեկտներին համապատասխանեցնել իրենց վարքագիծը նշված կարգավորումներին:
	6. Ընդունվել է։

	7. Հարկ է նկատի ունենալ նաև, որ կազմակերպությունները հավանաբար կունենան նաև իրենց արդեն ամրակցված գույք, ուստի առաջարկում ենք անցումային դրույթներով սահմանել, թե ինչ ճակատագրի պետք է արժանանա արդեն իսկ ամրակցված գույքը, որը կարող է փոխանցված լինել նաև անհատույց օգտագործման իրավունքով:
ՀՀ քաղաքացիական օրենսգրքի 5-րդ հոդվածի համաձայն.
«1. Քաղաքացիական օրենսդրության ակտերը և այլ իրավական ակտերը հետադարձ ուժ չունեն ու կիրառվում են ուժի մեջ մտնելուց հետո ծագած հարաբերությունների նկատմամբ:
Օրենքի գործողությունը մինչև դրա ուժի մեջ մտնելը ծագած հարաբերությունների վրա տարածվում է միայն այն դեպքերում, երբ դա ուղղակիորեն նախատեսված է օրենքով:
2. Մինչև քաղաքացիական օրենսդրության ակտի կամ այլ իրավական ակտի ուժի մեջ մտնելը ծագած հարաբերություններով այն կիրառվում է դրա ուժի մեջ մտնելուց հետո ծագած իրավունքների և պարտականությունների նկատմամբ: Մինչև քաղաքացիական օրենսդրության ակտի կամ այլ իրավական ակտի ուժի մեջ մտնելը կնքված պայմանագրի կողմերի հարաբերությունները կարգավորվում են սույն օրենսգրքի 438 հոդվածին համապատասխան:
Ավելին, ՀՀ Սահմանադրության 73-րդ հոդվածը սահմանում է, որ 
1. Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
2. Անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Ուստի, առաջարկում ենք նման կարգավորումը դիտարկել նաև ՀՀ Սահմանադրության, ինչպես նաև քաղաքացիական օրենսգրքի ժամանակի մեջ նորմերի գործողության տեսանկյունից՝ անձի վիճակը վատթարացնող նորմերի հետադարձ ուժը բացառելու համար:
Նշված դիտարկումները և առաջարկությունները վերաբերում են նաև ներկայացված օրենքների նախագծերով բոլոր անցումային դրույթներին:
	7. Պարզաբանում՝ Հաշվի առնելով, այն հանգամանքը, որ արդեն իսկ ամրացված տարածքները հնարավոր կլինի հետ վերցնել, միայն գործընթացն ամբողջությամբ իրականացվելուց և վարձակալության պայմանագրերը կնքելուց հետո և  հնարավոր կլինի սահմանել հետ վերցվող տարածքի մակերեսը, նշված դրույթները կսահմանվեն ենթաօրենսդրական իրավական ակտերով։ 

	8. Նախագիծ 1-ի 2-րդ հոդվածում «հաստատելու» բառն անհրաժեշտ է փոխարինել «սահմանելու» բառով՝ հաշվի առնելով Նախագծի 1-ին հոդվածով Օրենքում փոփոխվող 5-րդ հոդվածի 1-ին մասի կարգավորումը:
Սույն դիտողությունը վերաբերում է նաև Նախագիծ 2-ի 6-րդ հոդվածին, «Հիմնադրամների մասին» օրենքում փոփոխություն կատարելու մասին» օրենքի նախագծի 1-ին և 2-րդ հոդվածներին, ««Գնահատման գործունեության մասին» օրենքում լրացում կատարելու մասին» օրենքի նախագծի 2-րդ հոդվածին, ««Բաժնետիրական ընկերությունների մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ 3) 1-ին հոդվածի «հաստատած» բառին և 2-րդ հոդվածին:
	8. Ընդունվել է։

	9. Հարկ է նկատի ունենալ, որ Օրենքի 9-րդ հոդվածի 3-րդ մասում, 13-րդ հոդվածի 2-րդ մասի գ. կետում, 14-րդ հոդվածի 2-րդ մասի ե. կետում սահմանվում է «պետական կազմակերպությանն ամրացվող գույք» հասկացությունը, սակայն Նախագիծ 1-ի 1-ին հոդվածով Օրենքում փոփոխվող 5-րդ հոդվածով սահմանվում է «պետական կազմակերպությանը հանձնված գույք» հասկացությունը, ուստի անհրաժեշտ է համապատասխան փոփոխություն նախատեսել նաև այդ դրույթներում:
	9. Ընդունվել է։

	[bookmark: _Hlk179986313]10. Նախագիծ 2-ի 1-ին հոդվածի 1-ին մասի 1-ին կետով նախատեսվում է «Կառավարչական իրավահարաբերությունների կարգավորման մասին» օրենքի 5-րդ հոդվածի  5-րդ մասը շարադրել հետևյալ խմբագրությամբ՝
«5. Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) շարժական գույքից և Կառավարության սահմանված կարգով վարձակալությամբ տրամադրված անշարժ գույքից։»:
Նշված կարգավորումը կարող է առաջացնել տարընկալում հետևյալ պատճառաբանությամբ.
1) Նախ, «գույքը ձևավորվում է» ձևակերպումը անհասկանալի է այն պարագայում, երբ գույքը ոչ թե նշված պետական մարմնինն է, այլ Հայաստանի Հանրապետությանը, իսկ փաստորեն գույքը պետական մարմիններին տրամադրվում է բացառապես տիրապետման կամ օգտագործման իրավունքով (այդ թվում վարձակալություն): Ուստի՝ գույքը ոչ թե ձևավորվում, այլ ամրակցվում է նշված պետական մարմնին (տրամադրվում է տիրապետման կամ օգտագործման (այդ թվում վարձակալության) իրավունքով), իսկ գույքը ձևավորվում է հենց Հայաստանի Հանրապետության համար:
2) «Գույքը ձևավորվում է» ձևակերպումը կարող է վերաբերել նաև վարձակալության հանձնված գույքի դիմաց ստացված վարձակալական վճարներին:
	10. Ընդունվել է դրույթը խմբագրվել է, ինչ վերաբերում է «գույքը ձևավորվում է» ձևակերպանը, ապա այն արդեն իսկ կիրառվող եզրույթ է գործող օրենսդրությամբ։

	11. Նախագիծ 2-ի 1-ին հոդվածի 1-ին մասի 3-րդ կետով նախատեսվում է «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասը շարադրել հետևյալ խմբագրությամբ՝
 «7. Սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված շարժական գույքը և այն հանձնել պետական այլ մարմնին կամ Կառավարությանը, ինչպես նաև Կառավարության սահմանված կարգի համաձայն դադարեցնել վարձակալության պայմանագիրը:» բառերով.
Այս մասով, հարկ է նկատի ունենալ, որ  ՀՀ քաղաքացիական օրենսգրքի 612-րդ հոդվածի 2-րդ մասի համաձայն.
«Եթե վարձակալության ժամկետը պայմանագրում որոշված չէ, ապա վարձակալության պայմանագիրը կնքված է համարվում անորոշ ժամկետով: Այդ դեպքում կողմերից յուրաքանչյուրն իրավունք ունի ցանկացած ժամանակ հրաժարվելու վարձակալության պայմանագրից, այդ մասին մյուս կողմին մեկ ամիս առաջ, իսկ անշարժ գույքի վարձակալության դեպքում՝ երեք ամիս առաջ տեղեկացնելով, եթե այլ բան նախատեսված չէ օրենքով:
Անորոշ ժամկետով կնքված վարձակալության պայմանագիրը դադարեցնելու համար օրենքով կամ պայմանագրով կարող է սահմանվել տեղեկացման այլ ժամկետ:»:
Համաձայն ՀՀ քաղաքացիական օրենսգրքի 622-րդ հոդվածի՝ Վարձատուի պահանջով վարձակալության պայմանագիրը կարող է դատարանով վաղաժամկետ լուծվել, եթե վարձակալը`
1) գույքն օգտագործել է պայմանագրի պայմանների կամ գույքի նշանակության էական կամ բազմակի խախտումներով.
2) էականորեն վատթարացրել է գույքի վիճակը.
3) պայմանագրով սահմանված վճարման ժամկետը լրանալուց հետո պարբերաբար կամ անընդմեջ երկու անգամից ավելի չի մուծել վարձավճարը.
4) վարձակալության պայմանագրով սահմանված ժամկետներում, իսկ պայմանագրում դրանց բացակայության դեպքում` ողջամիտ ժամկետում, չի կատարել գույքի հիմնական վերանորոգում այն դեպքերում, երբ, օրենքին, այլ իրավական ակտերին կամ պայմանագրին համապատասխան, հիմնական վերանորոգում կատարելը վարձակալի պարտականությունն է:
ՀՀ քաղաքացիական օրենսգրքի 466 հոդվածի 2-րդ կետի համաձայն` վարձակալության պայմանագրով կարող են սահմանվել վարձատուի պահանջով պայմանագիրը վաղաժամկետ լուծելու այլ հիմքեր:
Նույն օրենսգրքի 466-րդ հոդվածի 2-ր մասի համաձայն՝ պայմանագիրը, կողմերից մեկի պահանջով, կարող է փոփոխվել կամ լուծվել դատարանի վճռով միայն մյուս կողմի թույլ տված` պայմանագրի էական խախտման կամ օրենքով կամ պայմանագրով նախատեսված այլ դեպքերում:
Գտնում ենք, որ անհրաժեշտ է նշված կարգավորումներին համապատասխանեցնել վարձակալության պայմանագրի դադարեցումը (լուծումը):
Նախ, եթե վարձակալության պայմանագիրը կնքվում է անորոշ ժամկետում, ապա վարձակալության պայմանագիրը կարող է լուծվել նախապես 3 ամիս առաջ ծանուցելով:
Բացի այդ, պայմանագիրը միակողմանիորեն կարող է լուծվել դատարանի վճռով միայն, միևնույն ժամանակ պետք է նախատեսված լինեն հիմքեր պայմանագիրը լուծելու համար, հետևաբար այս մասով Նախագիծ 2-ն ունի վերանայման կարիք:

	12. Նախագիծ 2-ի 1-ին հոդվածի 1-ին մասի 2-րդ կետում ինկորպորացիոն խնդիրներից խուսափելու նպատակով անհրաժեշտ է ««հանձնվում» բառից հետո լրացնել «կամ վարձակալությամբ է տրամադրվում» բառերը փոխարինել ««հանձնվում է» բառերից հետո լրացնել «կամ վարձակալությամբ է տրամադրվում»  բառերով: 
Բացի այդ, Նախագիծ 2-ի 1-ին հոդվածի 1-ին մասի 2-րդ կետում «բառերով» բառն անհրաժեշտ է փոխարինել «բառերը» բառով:  
	12. Ընդունվել է։

	13. Հարկ է նկատի ունենալ, որ «Կառավարչական իրավահարաբերությունների մասին» օրենքի 5-րդ հոդվածի 5-րդ մասում, 9-րդ հոդվածի 1-ին մասի 6-րդ կետում, 12-րդ հոդվածի 2-րդ մասի 2-րդ կետում, 15-րդ հոդվածի 8-րդ մասի 3-րդ կետում և 23-րդ հոդվածի 3-րդ մասում սահմանված է «ամրացված» հասկացությունը, սակայն Նախագիծ 1-ի 1-ին հոդվածով Օրենքում փոփոխվող 5-րդ հոդվածով սահմանվում է «պետական կազմակերպությանը հանձնված գույք» հասկացությունը, ուստի անհրաժեշտ է համապատասխան փոփոխություն նախատեսել նաև այդ դրույթներում:
Սույն դիտողությունը վերաբերում է նաև Նախագիծ 2-ի 1-ին հոդվածի 1-ին մասի 1-ին կետի «ամրացված» հասկացությանը, 3-րդ և 4-րդ հոդվածներին:

	14. «Հիմնադրամների մասին» օրենքում փոփոխություն կատարելու մասին» օրենքի նախագծի 1-ին հոդվածով նախատեսվում է «Հիմնադրամների մասին» օրենքի 8-րդ հոդվածի 3-րդ մասը շարադրել հետևյալ խմբագրությամբ.
 «3. Հիմնադրի կողմից հիմնադրամին հանձնված գույքը հիմնադրամի սեփականությունն է (բացառությամբ՝ պետական ոչ առևտրային կազմակերպություններից վերակազմակերպված և Հայաստանի Հանրապետության կառավարության կողմից ստեղծված հիմնադրամներին, որոնց գույքը տրամադրվում է վարձակալությամբ՝ Կառավարության հաստատված կարգի համաձայն): Հիմնադրամն այդ գույքն օգտագործում է իր կանոնադրությամբ սահմանված նպատակով:»։
Այս մասով, հարկ է նկատի ունենալ, որ համաձայն ՀՀ քաղաքացիական օրենսգրքի 653-րդ հոդվածի՝ Վարձակալության պայմանագրով վարձատուն պարտավորվում է վճարի դիմաց վարձակալի ժամանակավոր տիրապետմանը և (կամ) օգտագործմանը հանձնել գույք:
Հոդվածից բխում է, որ վարձակալության պայմանագիրը հատուցելի պայմանագիր է, ուստի վարձակալը՝ սույն դեպքում պետական կազմակերպությունը, պետք է վճարի վարձակալության դիմաց, իսկ գույքի համար վարձակալական վճարները կարող են անհարկի բեռ ավելացնել պետական հիմնադրամների համար, որոնք գործում են ի շահ և ի նպաստ պետության:
Հետևաբար՝ առաջարկում ենք անշարժ գույքի համար նույնպես սահմանել անհատույց օգտագործման հնարավորություն:
Նախագիծ 1-ի 1-ին հոդվածով նշվում է՝ Օրենքի 5-րդ հոդվածը շարադրել նոր խմբագրությամբ, որի 1-ին մասի համաձայն՝ «Հիմնադիրը կարող է պետական կազմակերպությանն անժամկետ և անհատույց օգտագործման իրավունքով հանձնել ցանկացած շարժական գույք, իսկ անշարժ գույքը տրամադրել վարձակալությամբ... Կառավարության սահմանված կարգի համաձայն:» 
Հաշվի առնելով վերը նշված նախագծով առաջարկվող տարբերակումը շարժական գույքի անհատույց և անժամկետ օգտագործման և անշարժ գույքի վարձակալության՝ առաջարկում ենք «Հիմնադրամների մասին» օրենքում փոփոխություն կատարելու մասին» օրենքի նախագծում նույնպես օգտագործել նույն տարբերակումները հետևյալ կերպ.
«...որոնց շարժական գույքը տրամադրվում է անժամկետ և անհատույց օգտագործման իրավունքով, իսկ անշարժ գույքը՝ վարձակալությամբ՝...»:
Սույն դիտողությունը վերաբերում է նաև Նախագիծ 3-ի 1-ին հոդվածին:
Հարկ է նկատի ունենալ նաև, որ նման փոփոխության դեպքում, օրինակ՝ պետական ոչ առևտրային կազմակերպության վերակազմավորման ճանապարհով հիմնադրամի վերակազմակերպման դեպքում, փոխանցման ակտին համապատասխան նոր ստեղծվող հիմնադրամին կարող է փոխանցվել միայն պետական ոչ առևտրային կազմակերպության պարտավորությունները, որի արդյունքում կարող ստեղծվել ի սկզբանե, արդեն իսկ անվճարունակ հիմնադրամ, ուստի նշված մասով նախագիծն ունի վերանայման կարիք:
 Բացի այդ, հաշվի առնելով, որ պայմանների միաժամանակյա առկայություն չի պահանջվում, առաջարկում ենք «և» շաղկապը փոխարինել «կամ» շաղկապով:

Ինչ վերաբերում է այն դեպքերին, երբ ոչ առևտրային կազմակերպության վերակազմավորման ճանապարհով հիմնադրամի վերակազմակերպման դեպքում, փոխանցման ակտին համապատասխան նոր ստեղծվող հիմնադրամին կարող է փոխանցվել միայն պետական ոչ առևտրային կազմակերպության պարտավորությունները, որի արդյունքում կարող է ստեղծվել ի սկզբանե, արդեն իսկ անվճարունակ հիմնադրամ, կարծում ենք, որ այս դեպքում ռիսկերը կառավարելի են, քանի որ մինչև վերակազմավորումը արդեն իսկ հանրահայտ փաստ է ՊՈԱԿ-ի ունեցած պարտավորությունների հանգամանքը։ 
Օրենքով տարանջատված չեն շարժական և անշարժ գույքը։

	15. «Նորմատիվ իրավական ակտերի մասին» օրենքի 34-րդ հոդվածի 4-րդ մասի համաձայն՝ եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:
Հաշվի առնելով այն, որ ««Գնահատման գործունեության մասին» օրենքում լրացում կատարելու մասին» օրենքի նախագծով նախատեսվող կարգավորումը ենթադրում է ծավալուն լրացում, ուստի առաջարկում ենք 3-րդ կետը շարադրել նոր խմբագրությամբ հետևյալ բովանդակությամբ.
«3) պետական կամ համայնքային գույքը վարձակալությամբ հանձնելու դեպքերում, բացառությամբ պետական կամ համայնքային չկառուցապատված հողերի վարձակալության կամ կառուցապատման կամ Հայաստանի Հանրապետության նախագահի աշխատակազմին,  Հայաստանի Հանրապետության վարչապետի աշխատակազմին, Հայաստանի Հանրապետության ազգային ժողովի աշխատակազմին, Պետական կառավարման համակարգի մարմիններին, մարզպետերի աշխատակազմերին, Հայաստանի Հանրապետության  սահմանադրական դատարանի աշխատակազմին, Հայաստանի Հանրապետության հաշվեքննիչ պալատին, Հայաստանի Հանրապետության հակակոռուպցիոն կոմիտեին, Հայաստանի Հանրապետության քննչական կոմիտեին, Հայաստանի Հանրապետության դատախազությանը, Հայաստանի Հանրապետության դատական դեպարտամենտին, Հայաստանի Հանրապետության հանրային ծառայությունները կարգավորող հանձնաժողովին, Հայաստանի Հանրապետության կենտրոնական ընտրական հանձնաժողովին, Հայաստանի Հանրապետության հեռուստատեսության և ռադիոյի հանձնաժողովին, պետական ոչ առևտրային կազմակերպություններին, պետական մասնակցությամբ առևտրային կազմակերպություններին և հիմնադրամներին պետական սեփականություն հանդիսացող  շարժական գույքի, անժամկետ և անհատույց օգտագործման, իսկ անշարժ գույքը՝ Կառավարության սահմանված կարգի համաձայն վարձակալության իրավունքով տրամադրելու դեպքերի.»:
	15. Ընդունվել է։

	16. ««Գնահատման գործունեության մասին» օրենքում լրացում կատարելու մասին» օրենքի նախագծի 1-ին հոդվածում անհրաժեշտ է «3-դ» բառը փոխարինել «3-րդ» բառով:
	16. Ընդունվել է։

	17. Անհրաժեշտ է պարզաբանել նաև Հայաստանի Հանրապետությանը պատկանող բաժնետոմսերով ընկերությունների հիմնադրման դեպքում Հայաստանի Հանրապետությանը պատկանող տեղաբաշխված բաժնետոմսերի դիմաց ինչ միջոցներով է վճարումը կատարվելու, եթե գույքը ընկերությանը հանձնվելու է միայն վարձակալությամբ։
	17․ Պարզաբանում՝ վարձակալական վճարները վճարվելու են Ընկերության միջոցների հաշվին։

	18. Բացի այդ, առաջարկում  ենք «Ընկերությանը վարձակալությամբ հանձնվող պետական սեփականություն հանդիսացող գույքի» բառերից հետո լրացնել «(առկայության դեպքում)» բառերը, քանի որ հնարավոր են դեպքեր, երբ ՀՀ-ին պատկանող բաժնետոմսերով ընկերություններին որևէ գույք տրված չլինի ՀՀ-ի կողմից:
	18. Ընդունվել է։

	19. Նախագիծ 3-ի 1-ին հոդվածում «հանձնվող» բառն անհրաժեշտ է փոխարինել «տրամադրվող» բառով՝ հաշվի առնելով Նախագիծ 1-ի 1-ին հոդվածով Օրենքում փոփոխվող 5-րդ հոդվածի 1-ին մասի կարգավորումը:
	19. Ընդունվել է։

	20. Բացի այդ, Նախագիծ 3-ի 1-ին հոդվածում «կետով» բառն անհրաժեշտ է փոխարինել «մասով» բառով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, որի համաձայն.
«Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:»:


















	20. Ընդունվել է։

	ՀՀ արդարադատության նախարարություն
	04.03.2025թ.

	
	N /27.3/8678-2025

	1. Նախագծերին կից ներկայացված հիմնավորման համաձայն՝ ««Պետական ոչ առևտրային կազմակերպությունների մասին» օրենքում և հարակից օրենքներում կատարվող փոփոխությունները և լրացումները բխում են Ֆինանսատնտեսական նախարարական կոմիտեի 26.03.2024թ. նիստի N ԿԱ/93-2024 արձանագրության 7.1 բ) հանձնարարականի կատարումն ապահովելու անհրաժեշտությունից, համաձայն որի առաջարկվել է պետական մարմինների, այդ թվում՝ պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքը վերջիններիս կողմից վարձակալելու գործընթացը կանոնակարգելու համար»: 
Մինչդեռ, հարկ է նկատի ունենալ, որ Ֆինանսատնտեսական նախարարական կոմիտեի 26.03.2024թ. նիստի N ԿԱ/93-2024 արձանագրության 7-րդ կետի 1-ին ենթակետի բ. պարբերության համաձայն՝ Պետական գույքի կառավարման կոմիտեին առաջարկվել է 3-ամսյա ժամկետում Ֆինանսների նախարարության հետ քննարկել և ներկայացնել առաջարկություն (ուսումնասիրելով համապատասխան օրենսդրական հիմքերը) պետական կառավարման մարմինների կողմից տնօրինվող գույքերը վերջիններիս կողմից վարձակալելու վերաբերյալ՝ առաջին փուլում դիտարկելով ՊՈԱԿ-ների և պետական մասնակցությամբ ՓԲԸ-ների գույքերը, սակայն ներկայացված նախագծերով նախատեսվող կարգավորումները վերաբերում են ոչ միայն ՊՈԱԿ-ների, պետական մասնակցությամբ առևտրային կազմակերպությունների ու պետական ոչ առևտրային կազմակերպություններից վերակազմակերպված  և Հայաստանի Հանրապետության կողմից ստեղծված հիմնադրամների, այլև պետական մարմնի գույքի ձևավորմանը, որն անշարժ գույքի դեպքում կարող է տրամադրվել միայն Կառավարոթյան սահմանած կարգով վարձակալությամբ, ինչը խնդրահարույց է՝ հաշվի առնելով այն, որ պետական մարմնի բյուջեն ձևավորվում է հենց պետական բյուջեից:
Անդրադառնալով նախագծերի հիմնավորմանը, հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծերին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծերի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված նախագծերի հիմնավորվածությունը լիարժեք ձևով գնահատելու համար:
Նախագծերի հիմնավորումից պարզ է դառնում, որ որևէ վերլուծություն չի իրականացվել, չի ներկայացվել միջազգային փորձը, այլ պարզապես որպես Նախագծերի ընդունմամբ ակնկալվող արդյունք նշվել է, որ «Իրավական ակտերի ընդունման դեպքում կկանոնակարգվի պետական մարմինների, այդ թվում՝ պետական ոչ առևտրային կազմակերպությունների և պետական մասնակցությամբ փակ բաժնետիրական ընկերությունների կողմից տնօրինվող գույքերը վերջիններիս կողմից վարձակալությամբ տրամադրելու գործընթացը, որի նպատակն է պետական գույքի օգտագործման արդյունավետության բարձացումը՝ չօգտագործվող տարածքների բացահայտումը։», սակայն այն չի ընդգրկում նախագծերով սահմանվող կարգավորումների սահմանման բուն անհրաժեշտությունը, հստակ նպատակներն ու հիմնավոր կարևորությունը:
Մինչդեռ գտնում ենք, որ անհրաժեշտ էր բացահայտել ոլորտի ընթացիկ իրավիճակը, խնդիրները, առհասարակ առաջարկվող կարգավորումների անհրաժեշտությունը, վերլուծել նախատեսվող կարգավորումների ռիսկային գործոնները, որից հետո միայն կարելի է անցնել օրենքի նախագծերում առաջարկվող կարգավորումների սահմանմանը: 
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ նախագծերն ունեն լրացուցիչ հիմնավորման կարիք`  բարձրացված խնդիրների համատեքստում:
	Պարզաբանում՝ Նախագծի հիմնավորմամբ ներկայացված է այն երկրների փորձը, որտեղ պետական մարմինները իրենց կողմից զբաղեցրած տարածքները վարձակալում են, ինչպես նաև ներկայացված է ներկա իրավիճակը և նախագծի ընդունման դրական ազդեցությունը, միաժամանակ հարկ ենք համարում նշել, որ Նախագիծը մշակվել է համապատասխան հանձնարարականի կատարումն ապահովելու նպատակով, ինչ վերաբերում է պետական բյուջեի միջոցներին, ապա վարձակալության դիմաց գանձվող միջոցները ևս մուտքագրվելու են ՀՀ պետական բյուջե։ 

	2. ««Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածով «Պետական ոչ առևտրային կազմակերպությունների մասին» օրենքի (այսուհետ՝ Օրենք) նոր խմբագրությամբ շարադրվող 5-րդ հոդվածի 1-ին մասի համաձայն.
«Հիմնադիրը կարող է պետական կազմակերպությանն անժամկետ և անհատույց օգտագործման կամ սեփականության իրավունքով հանձնել ցանկացած շարժական գույք, իսկ անշարժ գույքը տրամադրել վարձակալությամբ՝ Կառավարության սահմանված կարգի համաձայն:»:
Այս մասով, հարկ է նկատի ունենալ, որ համաձայն ՀՀ քաղաքացիական օրենսգրքի 653-րդ հոդվածի՝ վարձակալության պայմանագրով շենքի կամ շինության վարձատուն պարտավորվում է վճարի դիմաց վարձակալի ժամանակավոր տիրապետմանը և (կամ) օգտագործմանը հանձնել շենք կամ շինություն:
Նշված դրույթից բխում է, որ վարձակալության պայմանագիրը հատուցելի պայմանագիր է, ուստի վարձակալը՝ սույն դեպքում պետական կազմակերպությունը, պետք է վճարի վարձակալության դիմաց այն պարագայում, երբ շարժական գույքի համար սահմանված է անհատույց օգտագործման հնարավորություն, իսկ անշարժ գույքի համար վարձակալական վճարները կարող են անհարկի բեռ ավելացնել պետական կազմակերպությունների համար, որոնք գործում են ի շահ և ի նպաստ պետության, ավելին՝ շատ դեպքերում հետապնդելով նաև հանրային նպատակներ:
Չնայած ամփոփաթերթում նշված այն հիմնավորմանը, որ նշված դրույթը բխում է նախագծի մշակման ընդհանուր քաղաքականությունից և տրամաբանությունից, որի շրջանակներում պետական մարմիններին այսուհետ տարածքները ոչ թե ամրացվելու են անհատույց հիմունքներով, այլ վերջիններս վարձակալելու են այն որոշակի վճարի դիմաց պետությունից, դեռևս շարունակում է արդիական մնալ այն հարցը, որ վարձակալական վճարները կարող են անհարկի բեռ ավելացնել պետական կազմակերպությունների համար, որոնք գործում են ի շահ և ի նպաստ պետության, ավելին՝ շատ դեպքերում հետապնդելով նաև հանրային նպատակներ: Հետևաբար, առաջարկում ենք անշարժ գույքի համար նույնպես սահմանել անհատույց օգտագործման հնարավորությունը՝ թույլ տալով Կառավարությանը կոնկրետ դեպքում ըստ հանգամանքների առանձնահատկության որոշել, թե ինչ հիմքով է գույքը հանձնում տվյալ ՊՈԱԿ-ին:
Սույն դիտողությունը վերաբերում է նաև Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 1-ին մասին:
	2․ Պարզաբանում՝ Նախագծի ընդունման արդյունքում բոլոր պետական կազմակերպությունների համար ապահովվելու են հավասար պայմաններ։

	3. Նախագիծ 1-ի  2-րդ հոդվածով Օրենքի նոր խմբագրությամբ շարադրվող 5.1-ին հոդվածի 2-րդ մասում «հանձնել» բառն անհրաժեշտ է փոխարինել «կարող է հանձնվել» բառերով, հակառակ դեպքում միտքն անհասկանալի է:
	3. Ընդունվել է։

	4. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 4-րդ մասում «կազմակերպությունն հանձնված» բառերն անհրաժեշտ է փոխարինել «կազմակերպությանը հանձնված» բառերով:
	4. Ընդունվել է։

	5. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 4-րդ մասում «Համայնքային  ոչ  առևտրային կազմակերպությանն հանձնված կամ վարձակալությամբ տրամադրված գույքի օգտագործման ընթացքում առաջացած անբաժանելի բարելավումները Կառավարության սեփականությունն են» դրույթն ունի պարզաբանման և հիմնավորման կարիք:
Այս մասով, առաջարկում ենք «Կառավարության» բառը փոխարինել «Հայաստանի Հանրապետության» բառերով:
Սույն դիտողությունը վերաբերում է նաև Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 5-րդ մասին:
	5. Ընդունվել է։

	6. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 5-րդ մասում «կազմակերպությունն ստացած» բառերն անհրաժեշտ է փոխարինել «կազմակերպության ստացած» բառերով:
	6. Ընդունվել է։

	7. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 5-րդ մասում «Կառավարության կողմից» բառերից հետո անհրաժեշտ է լրացնել «գույքը» բառը:
	7. Ընդունվել է։

	8. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 5-րդ մասից հետո համարակալումներն ունեն վերանայման կարիք:
	8. Ընդունվել է։

	9. Նախագիծ 1-ի 2-րդ հոդվածով Օրենքի նոր խմբագրությամբ շարադրվող 5.1-ին հոդվածի 6-րդ մասում «ոչ առևտրային կազմակերպության» բառերն անհրաժեշտ է փոխարինել «ոչ առևտրային կազմակերպությանը» բառերով:
	9. Ընդունվել է։

	10. Նախագիծ 1-ի 3-5-րդ հոդվածներով սահմանվում է «հանձնվող և (կամ) ամրացվող» հասկացությունը, սակայն հարկ է նկատի ունենալ, որ Նախագիծ 1-ի 1-ին հոդվածով Օրենքի նոր խմբագրությամբ շարադրվող 5-րդ հոդվածով սահմանվում է «պետական կազմակերպությանը հանձնված գույք» հասկացությունը, ուստի նշված մասով Նախագիծ 1-ի 3-5-րդ հոդվածներն ունեն վերանայման կարիք:
	10. Ընդունվել է։

	11. Նախագիծ 1-ի 3-րդ հոդվածում նշված «և (կամ)» բառերն առաջարկում ենք փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
Սույն դիտողությունը  վերաբերում է նաև Նախագիծ 1-ի համանման կարգավորումներին:
	11. Ընդունվել է։

	12. Նախագիծ 1-ի 4-րդ հոդվածով նախատեսվում է Օրենքի  13-րդ հոդվածի 2-րդ մասի «բ» կետում «իրավունքով հանձնվող և (կամ) ամրացվող» բառերը փոխարինել  «կամ անհատույց օգտագործման իրավունքով հանձնվող և (կամ) ամրացվող շարժական և վարձակալությամբ տրամադրվող անշարժ՝» բառերով։
Այս առումով, հարկ է նկատի ունենալ, որ Օրենքի 13-րդ հոդվածի 2-րդ մասի «բ» կետում «իրավունքով հանձնվող և (կամ) ամրացվող» բառերը բացակայում են, ուստի պաշտոնական ինկորպորացիայի իրականացման անհնարինությունից խուսափելու համար նշված հոդվածն ունի վերանայման կարիք:
Եթե, վերոնշյալ կարգավորմամբ նախատեսվում է փոփոխություն կատարել Օրենքի 13-րդ հոդվածի 2-րդ մասի «գ» կետում, ապա արդյունքում Օրենքի 13-րդ հոդվածի 2-րդ մասի «գ» կետը կշարադրվի հետևյալ խմբագրությամբ.
[bookmark: _Hlk192844768]«պետական կազմակերպությանը սեփականության կամ անհատույց օգտագործման իրավունքով հանձնվող և (կամ) ամրացվող շարժական և վարձակալությամբ տրամադրվող անշարժ՝ պետությանը պատկանող գույքի կազմի հաստատումը.», ինչն ունի պարզաբանման և ձևակերպման առումով խմբագրման կարիք:
Սույն դիտողությունը վերաբերում է նաև Նախագիծ 1-ի 5-րդ հոդվածով սահմանվող կարգավորմանը, որի արդյունքում Օրենքի 14-րդ հոդվածի 2-րդ մասի «ե» կետը կշարադրվի հետևյալ խմբագրությամբ.
«վերահսկողություն է իրականացնում պետական կազմակերպությանն սեփականության  կամ անհատույց օգտագործման իրավունքով հանձնվող և (կամ) ամրացվող շարժական և վարձակալությամբ տրամադրվող անշարժ գույքի՝ պետական սեփականության օգտագործման և պահպանության նկատմամբ.»:
Վերոգրյալի հաշվառմամբ Նախագիծ 1-ի 4-րդ հոդվածում «բ» տառն անհրաժեշտ է փոխարինել «գ» տառով:
Հարկ է նշել նաև, որ պաշտոնական ինկորպորացիայի իրականացման անհնարինությունից խուսափելու նպատակով Նախագիծ 1-ի 4-րդ հոդվածում «իրավունքով հանձնվող և (կամ) ամրացվող» բառերից հետո անհրաժեշտ է լրացնել բութ կետադրական նշանը:
	12. Ընդունվել է։

	13. Նախագիծ 1-ի 6-րդ հոդվածի 1-ին մասով սահմանվում է, որ սույն օրենքն ուժի մեջ է մտնում սույն օրենքից բխող ենթաօրենսդրական նորմատիվ իրավական ակտերի ընդունմանը հաջորդող օրվանից:
«Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
 «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
Նախագիծ 1-ով սահմանված չէ, թե երբ են ընդունվելու Օրենքից բխող իրավական ակտերը, իսկ քանի որ Նախագիծ 1-ի 6-րդ հոդվածով սահմանված է, որ «սույն օրենքն ուժի մեջ է մտնում սույն օրենքից բխող ենթաօրենսդրական նորմատիվ իրավական ակտերի ընդունմանը հաջորդող օրվանից», ուստի որոշակի չէ, թե երբ է ուժի մեջ մտնելու սույն օրենքը:
Այս առումով, անհրաժեշտ է Նախագիծ 1-ում սահմանել անցումային դրույթներ՝ նշելով օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտերն ուժի մեջ մտնելու պահից և ենթաօրենսդրական նորմատիվ իրավական ակտի ընդունման նախատեսվող ժամկետը՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասը, որի համաձայն.
«5. Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
Այսպես՝ առաջարկում ենք սահմանել, թե երբ են ընդունվելու Նախագիծ 1-ի 6-րդ հոդվածով սահմանվող ենթաօրենսդրական նորմատիվ իրավական ակտերը և սահմանել օրենքի ուժի մեջ մտնելու ավելի ուշ ժամկետ:
	13․ Ընդունվել է 

	14. Նախագիծ 1-ում «Հոդված 6.» բառերն անհրաժեշտ է փոխարինել «Հոդված 6. Եզրափակիչ և անցումային դրույթներ» բառերով:
	14. Ընդունվել է։

	15. Հարկ է նկատի ունենալ նաև, որ կազմակերպությունները հավանաբար կունենան նաև իրենց արդեն ամրացված գույք, ուստի առաջարկում ենք անցումային դրույթներով սահմանել, թե ինչ ճակատագրի պետք է արժանանա արդեն իսկ ամրացված գույքը, որը կարող է փոխանցված լինել նաև անհատույց օգտագործման իրավունքով:
ՀՀ քաղաքացիական օրենսգրքի 5-րդ հոդվածի համաձայն.
«1. Քաղաքացիական օրենսդրության ակտերը և այլ իրավական ակտերը հետադարձ ուժ չունեն ու կիրառվում են ուժի մեջ մտնելուց հետո ծագած հարաբերությունների նկատմամբ:
Օրենքի գործողությունը մինչև դրա ուժի մեջ մտնելը ծագած հարաբերությունների վրա տարածվում է միայն այն դեպքերում, երբ դա ուղղակիորեն նախատեսված է օրենքով:
2. Մինչև քաղաքացիական օրենսդրության ակտի կամ այլ իրավական ակտի ուժի մեջ մտնելը ծագած հարաբերություններով այն կիրառվում է դրա ուժի մեջ մտնելուց հետո ծագած իրավունքների և պարտականությունների նկատմամբ: Մինչև քաղաքացիական օրենսդրության ակտի կամ այլ իրավական ակտի ուժի մեջ մտնելը կնքված պայմանագրի կողմերի հարաբերությունները կարգավորվում են սույն օրենսգրքի 438 հոդվածին համապատասխան:
Ավելին, ՀՀ Սահմանադրության 73-րդ հոդվածը սահմանում է, որ 
1. Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
2. Անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Ուստի, առաջարկում ենք նման կարգավորումը դիտարկել նաև ՀՀ Սահմանադրության, ինչպես նաև ՀՀ քաղաքացիական օրենսգրքի ժամանակի մեջ նորմերի գործողության տեսանկյունից՝ անձի վիճակը վատթարացնող նորմերի հետադարձ ուժը բացառելու համար:
Նշված (11-13-րդ) դիտարկումները վերաբերում են նաև ««Կառավարչական իրավահարաբերությունների կարգավորման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ 2) 6-րդ հոդվածին, ««Պետական գույքի կառավարման մասին» օրենքում փոփոխություններ կատարելու մասին» օրենքի նախագծի (Նախագիծ 3) 3-րդ հոդվածին, ««Հիմնադրամների մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ 4) 2-րդ հոդվածին, ««Գնահատման գործունեության մասին» օրենքում լրացում կատարելու մասին» օրենքի նախագծի (այսուհետ՝ Նախագիծ 5) 2-րդ հոդվածին և ««Բաժնետիրական ընկերությունների մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ 6) 2-րդ հոդվածին:
	15. Ընդունվել է։


	16. Նախագիծ 3-ի 1-ին և 2-րդ հոդվածներում նախատեսվում են փոփոխություններ կատարել «Պետական գույքի կառավարման մասին» օրենքի 29-րդ և 30-րդ հոդվածներում, սակայն նախագծերին կից ներկայացված հիմնավորման մեջ բացակայում են նշված կարգավորումների վերաբերյալ հիմնավորումները:
Նախագծերին կից ներկայացված հիմնավորումների համաձայն.
«Համաձայն «Պետական գույքի կառավարման մասին»  օրենքի 30-րդ հոդվածի 2-րդ մասի 3-րդ կետով պետական գույքն անհատույց օգտագործման է հանձնվում հիմնադրամներին։ Այս հանգամանքով պայմանավորված փոփոխություններ է  կատարվել Օրենքում, մասնավորապես՝ Օրենքի 29-րդ  հոդվածը վերաշարադրվել է, իսկ 30-րդ հոդվածի 2-րդ մասի 3-րդ կետից հանել «և հիմնադրամներին» բառերը։», սակայն գտնում ենք, որ Նախագիծ 3-ն ունի լրացուցիչ հիմնավորման կարիք:
	16. Ընդունվել է։

	17. Բացի այդ, հարկ է նկատի ունենալ, որ Նախագիծ 3-ի 1-ին հոդվածով սահմանվող կարգավորման արդյունքում «Պետական գույքի կառավարման մասին»  օրենքի 29-րդ հոդվածի 2-րդ մասով սահմանվող լիազորող նորմը, այն է՝ պետական գույքի վարձակալության տրամադրման կարգը և վարձավճարների հաշվարկման կարգը սահմանվում են Հայաստանի Հանրապետության կառավարության որոշմամբ, հանվում է:
Ուստի՝ նշված մասն ունի պարզաբանման և հստակեցման կարիք:
	17. Ընդունվել է։
Նշված մասը լրացվել է։

	18. Նախագիծ 4-ի 2-րդ հոդվածի 1-ին մասում առաջարկում ենք «ակտերի» բառը փոխարինել «ակտի» բառով՝ նկատի ունենալով Նախագիծ 4-ի 1-ին հոդվածով սահմանվող կարգավորումը:
	18. Ընդունվել է։

	19. Նախագիծ 6-ի 1-ին հոդվածում «մարմնին (մարմիններին)» բառերն անհրաժեշտ է խմբագրել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, որի համաձայն.
«Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	19. Ընդունվել է։

	Վարչապետի աշխատակազմ
Տարածքային զարգացման և շրջակա միջավայրի հարցերի վարչություն

	11.04.2025թ.

	
	N 02/16.32/11954-2025

	1. Նախագծերի փաթեթով նախատեսվում է, որ պետական սեփականություն հանդիսացող անշարժ գույքը համապատասխան մարմիններին (այդ թվում՝ պետական և համայնքային ոչ առևտրային կազմակերպություններին) տրամադրվում է բացառապես վարձակալության հիմունքներով, ի տարբերություն գործող կարգավորումների, համաձայն որի՝ անշարժ գույքը կարող է տրամադրվել անժամկետ և անհատույց օգտագործման իրավունքով: Համաձայն նախագծերի հիմնավորման՝ նախագծի ընդունումը պայմանավորված է Ֆինանսատնտեսական նախարարական կոմիտեի 26.03.2024թ-ի նիստի N ԿԱ/93-2024 արձանագրության 7.1-ին կետի բ) ենթակետով տրված հանձնարարականի կատարումն ապահովելու անհրաժեշտությունից:
Վերոգրյալի վերաբերյալ նախ հարկ է նշել, որ համաձայն Հողային օրենսգրքի գործող կարգավորումների, մասնավորապես՝ 75-րդ հոդվածի 1-ին մասի 1-ին կետի՝ պետության և համայնքների սեփականությանը պատկանող հողերն առանց մրցույթի, անհատույց (մշտական) օգտագործման են տրամադրվում, ի թիվս այլնի, նաև պետական կամ համայնքային հիմնարկներին ու կազմակերպություններին, որի պարագայում գտնում ենք, որ նախագծերով առաջարկվող կարգավորումները և Հողային օրենսգրքով գործող կարգավորումները կլինեն հակասության դաշտում և նման պարագայում կարող է կիրառելի դառնալ «Նորմատիվ իրավական ակտերի մասին» օրենքի 40-րդ հոդվածի 1-ին մասի 1-ին կետով տրված կարգավորումը:
Բացի այդ, հարկ է նկատել, որ նախագծերի հիմնավորման մեջ հիշատակաված՝ Ֆինանսատնտեսական նախարարական կոմիտեի համապատասխան հանձնարարականը ՏԿԵՆ Պետական գույքի կառավարման կոմիտեին տրվել է դեռևս 26.03.2024թ-ին, մինչդեռ՝ Կառավարության 16.01.2025թ-ին N 16-Ա որոշմամբ հավանության է արժանացել ՏԿԵՆ-ի կողմից ներկայացված «Հայաստանի Հանրապետության հողային օրենսգրքում փոփոխություններ և լրացումներ կատարելու մասին», «Պետական գույքի կառավարման մասին» օրենքում փոփոխություններ կատարելու մասին» և «Հայաստանի Հանրապետության վարչատարածքային բաժանման մասին» օրենքում փոփոխություն և լրացում կատարելու մասին» օրենքների նախագծերին, որի համաձայն՝ գործող օրենքներում հիմնականում նախատեսվել է համապատասխան հստակեցում հողամասերի անհատույց (մշտական) օգտագործման տրամադրվող եզրույթի հետ՝ պահպանելով դրանց տարամադրման հնարավորությունը համապատասխան մարմիններին, ինչը գտնում ենք, որ լրացուցիչ պարզաբանման կարիք ունի:
	1. Ընդունվել է 

	2. Նախագծերի անցումային դրույթներով սահմանվել է, որ «օրենքն ուժի մեջ է մտնում 2026 թվականի հունվարի 10-ից և տարածվում է սույն օրենքն ուժի մեջ մտնելուց առաջ ծագած իրավահարաբերությունների վրա»։ Մինչդեռ, գտնում ենք, որ որպես անցումային դրույթ նման ձևակերպմամբ սահմանելը խնդրահարույց է, քանի որ նախագծերի կարգավորումները նման պարագայում բացառապես դրանից առաջ ծագած իրավահարաբերությունների վրա են տարածվելու, և ոչ թե կարգավորելու են  նախագծերի ուժի մեջ մտնելուց հետո առաջացած իրավահարաբերություններ նաև:
	2. Ընդունվել է։

	3. «Պետական գույքի կառավարման մասին» օրենքում փոփոխություններ կատարելու մասին» օրենքի նախագիծ 1-ին հոդվածով նախատեսվում է գործող օրենքի պետական գույքի վարձակալության մասին 29-րդ հոդվածը շարադրել նոր խմբագրությամբ և նշված հոդվածի 3-րդ մասով սահմանվում է, որ Հայաստանի Հանրապետության կառավարության որոշմամբ սահմանված կարգով պետական գույքը վարձակալությամբ կարող է տրամադրվել համապատասխան մարմիններին: Սակայն նշված ցանկում բացակայում են համայնքները, և գտնում ենք, որ լրացուցիչ պարզաբանման անհրաժեշտություն ունի պետական գույքի վարձակալության տալու հնարավորության սահմանափակումը համայնքների մասով (հարկ է նկատել, որ պետական գույքի վարձակալության տրամադրման հնարավորություն համայնքային ոչ առևտրային կազմակերպությունների համար դիտարկվել է):
	3. Ընդունվել է։


	4. Նախագծի հիմնավորմամբ նշվել է, որ «օրենքների նախագծերի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում»: Սակայն, «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծի 1-ին հոդվածով խմբագրվող գործող օրենքի 5-րդ հոդվածի 5-րդ մասով նախատեսվում է, որ «Պետական կազմակերպությանն հանձնված կամ վարձակալությամբ տրամադրված գույքի օգտագործման արդյունքում պետական կազմակերպության ստացած եկամուտները պետական կազմակերպության սեփականությունն են»: Մինչդեռ, գործող կարգավորմամաբ, այսինքն գործող օրենքի 5-րդ հոդվածի 3-րդ մասի 2-րդ պարբերությամբ սահմանված է, որ «Պետական կազմակերպությանն ամրացված գույքը վարձակալության է հանձնվում Կառավարության հաստատած կարգով։ Վարձակալության հանձնված գույքի վարձակալական վճարներից ստացված դրամական միջոցներն ամբողջությամբ ուղղվում են պետական բյուջե (...)»:
Նույն դիտարկումը վերաբերվում է նաև նշված նախագծի 2-րդ հոդվածին, որով նախատեսվում է համայնքային ոչ առևտրային կազմակերպությանն հանձնված կամ վարձակալությամբ տրամադրված գույքի վերաբերյալ կարգավորումներ և համաձայն խմբագրվող 5.1-ին հոդվածի 5-րդ մասի՝ «Համայնքային ոչ առևտրային կազմակերպությունը հանձնված կամ վարձակալությամբ տրամադրված գույքի օգտագործման արդյունքում համայնքային ոչ  առևտրային կազմակերպության ստացած եկամուտները համայնքային ոչ առևտրային կազմակերպության սեփականությունն են (...)»: Մինչդեռ, գործող օրենքի 5.1-ին հոդվածի 4-րդ մասով սահմանված է, որ «Համայնքային ոչ առևտրային կազմակերպությունն իրավունք ունի իրեն ամրացված գույքը պետության անունից հանձնել վարձակալության, եթե դա արգելված չէ Կառավարության որոշմամբ կամ համայնքային ոչ առևտրային կազմակերպության կանոնադրությամբ: Համայնքային ոչ առևտրային կազմակերպությանն ամրացված գույքը վարձակալության է հանձնվում Կառավարության հաստատած կարգով: Վարձակալության հանձնված գույքի վարձակալական վճարներից ստացված դրամական միջոցներն ամբողջությամբ ուղղվում են պետական բյուջե»:
Հաշվի առնելով վերոնշյալը, գտնում ենք, որ նախագծի հիմնավորումը վերանայման կարիք ունի:
	4. Ընդունվել է։

	5. Նախագծերի փաթեթում ներառված է նաև «Պետական գույքի կառավարման մասին» օրենքում փոփոխություններ կատարելու մասին» օրենքի նախագիծ, մինչդեռ Կառավարության կողմից նախագծերի փաթեթին հավանություն տալու մասին որոշման նախագծում այն բացակայում է:
	5. Ընդունվել է։

	6. Նախագծի փաթեթում ներառված՝ Ազգային ժողովի 2016 թվականի դեկտեմբերի 16-ի ԱԺՈ-267-Ն որոշման հավելվածի 25-րդ կետի 3-րդ ենթակետով նախատեսված տեղեկանքը չի համապատասխանում նախագծերի բովանդակությանը: Հարկ է նշել, որ Կառավարության 2025 թվականի փետրվարի 21-ի N 252-Լ որոշմամբ հաստատված աշխատակարգի 20-րդ կետի 5-րդ ենթակետով հստակ սահմանված է նշված տեղեկանքի ներկայացման պահանջը՝ որպես նախագծի փաթեթի բաղկացուցիչ մաս:
	6. Ընդունվել է։

	Իրավաբանական վարչություն
	

	1. ««Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 6-րդ հոդվածի 2-րդ մասով սահմանվում է, որ օրենքի կիրարկումն ապահովելու նպատակով մինչև 2027թ. դեկտեմբերի 30-ը ապահովել հանձնված կամ ամրացված անշարժ գույքի  Հայաստանի Հանրապետությանը վերադարձնելու գործընթացը: Պարզաբանման անհրաժեշտություն ունի, թե  ո՞ր մարմինն է պատասխանատու այդ գործընթացի իրականացման համար:
	1. Ընդունվել է։

	2. Նախագծի 6-րդ հոդվածի 3-րդ մասով սահմանվում է, որ օրենքն ուժի մեջ է մտնում 2026թ. հունվարի 10-ից և տարածվում է օրենքն ուժի մեջ մտնելուց առաջ ծագած իրավահարաբերությունների վրա: Կարծում ենք, որ առաջարկվող կարգավորումը խնդրահարույց է, հաշվի առնելով, որ դրույթի նման ձևակերպման դեպքում ստացվում է, որ օրենքը տարածվում է միայն դրա ուժի մեջ մտնելուց առաջ ծագած իրավահարաբերությունների վրա։
	2. Ընդունվել է։

	Փոխվարչապետ Մհեր Գրիգորյանի գրասենյակ
	

	1. Նախագծերի փաթեթով առաջարկվում է սահմանել պետական մարմինների կողմից պետական գույքը պետությունից անհատույց օգտագործման փոխարեն վարձակալելու կառուցակարգ և նախագծի հիմնավորմամբ հղում է կատարվում Ֆինանսատնտեսական նախարարական կոմիտեի 26.05.2024թ. նիստի N ԿԱ/93-2024 արձանագրության «7.1-բ» ենթակետով ամրագրված առաջարկությանը: Նշված ենթակետի համաձայն՝ Պետական գույքի կառավարման կոմիտեին առաջարկվել է «3-ամսյա ժամկետում Ֆինանսների նախարարության հետ քննարկել և ներկայացնել առաջարկություն (ուսումնասիրելով համապատասխան օրենսդրական հիմքերը) պետական կառավարման մարմինների կողմից տնօրինվող գույքերը վերջիններիս կողմից վարձակալելու վերաբերյալ՝ առաջին փուլում դիտարկելով ՊՈԱԿ-ների և պետական մասնակցությամբ ՓԲԸ-ների գույքերը»: Այս առնչությամբ գտնում ենք, որ լրացուցիչ պարզաբանման կարիք ունի նախագծով որդեգրված այն մոտեցումը, որով պետական գույքի վարձակալության հանձնելու կառուցակարգը միանգամից տարածվելու է հանրային իշխանության բոլոր մարմինների նկատմամբ, ի տարբերություն կոմիտեի նիստի նշված արձանագրությամբ սահմանված՝ աստիճանական անցման առաջարկի, որի համաձայն՝ առաջին փուլում պետք է դիտարկվի ՊՈԱԿ-ների և պետական մասնակցությամբ ՓԲԸ-ների կողմից անշարժ գույքը վարձակալելու հարցը:
	1. Հաշվի առնելով այն հանգամանքը, որ նախատեսվում է գործընթացն ավարտել մինչև 2027 թվականի բյուջեի հաստատումը, ինչպես նաև այն հանգամանքը, որ օրենսդրական դրյությները հիմնականում վերաբերում են բոլոր պետական մարմինների՝ Նախագիծը մշակվել է առկա բովանդակությամբ

	2. Նախագծի հիմնավորման համաձայն՝ « (...) վարձակալության տրամադրման պարագայում պետական մարմինները և կազմակերպությունները տարածքները վարձակալելու են մոտարկված կատաստրային արժեքով, իսկ արդյունքում ազատված տարածքները կամ օտարվելու են կամ տրամադրվելու են վարձակալությամբ շուկայական գնահատման և սակարկությունների արդյունքում ձևավորված արժեքի հիման վրա, ինչն էլ հանդիսանալու է պետական բյուջեի միջոցների ավելացման աղբյուր (...) Վարձակալության վրա հիմնված կառավարման հիմնական առավելություններն են մարմինները նվազագույնի են հասցնում ավելորդ տարածքը»: Այս համատեքստում լրացուցիչ պարզաբանման կարիք ունի այն հարցը, թե ինչ սկզբունքով է իրականացվելու պետական մարմիններին տրամադրվող տարածքի հաշվարկը և արդյո՞ք պետական մարմինների կողմից ավելորդ տարածքի օգտագործման նվազեցման՝ ակնկալվող արդյունքի հիմքում դրված են տեսանելի հաշվարկներ: Ընդ որում, նախագծի հիմնավորման շրջանակներում առավելապես շեշտադրում է կատարվում վարձակալած տարածքների արդյունավետորեն պահպանման անհրաժեշտության և պետական մարմիններին տրամադրվող տարածքի հարցերին, որպիսի պայմաններում առաջարկվող՝ անշարժ գույքի վարձակալության հանձնման կառուցակարգի փոխարեն կարող է քննարկման առարկա դարձվել պետական գույքի պահպանման նկատմամբ արդյունավետ վերահսկողության մեխանիզմների ներդրման և պետական մարմիններին տրամադրվող տարածքների օպտիմալացման հնարավորությունը՝ այդ թվում նկատի ունենալով այն հանգամանքը, որ պետական մարմինները ամեն դեպքում վարաձակալած գույքի դիմաց վճարումը կատարելու են պետական բյուջեով այդ նպատակով իրենց հատկացված լրացուցիչ միջոցների հաշվին: Այս համատեքստում պետական մարմինների կողմից պետական գույքը պետությունից վարձակալելու կառուցակարգի ներդրումը լրացուցիչ հիմնավորման կարիք ունի:
	2. Հաշվարկների բանաձևերը սահմանվելու են Պետական գույքի վարձակալության տրամադրման կարգով։ Միաժամանակ հարկ ենք համարում նշել, որ Կոմիտեն իրականացնում է պետական սեփականություն հանդիսացող գույքի մշտադիտարկում, որի արդյունքում ևս ոչ արդյունավետ օգտագործվող տարածքները հետ են վերադարձվում Կոմիտեի հաշվեկշիռ։

	3. «Գնահատման գործունեության մասին» օրենքի 9-րդ հոդվածի 1-ին մասի 3-րդ կետում առաջարկվող փոփոխությամբ նախատեսվում է Հանրապետության նախագահի աշխատակազմի Պետական կառավարման համակարգի մարմինների, մի շարք անկախ և ինքնավար մարմինների, մարզպետերի աշխատակազմերի և այլ սուբյեկտների համար պետական սեփականություն հանդիսացող  գույքը՝  Կառավարության սահմանված կարգի համաձայն վարձակալության իրավունքով տրամադրելու դեպքերի համար նախատեսել գնահատման իմպերատիվ պահանջից բացառություն: Միաժամանակ, թեև նախագծերի փաթեթով առաջարկվող կարգավորումներից կարող ենք ենթադրել, որ անշարժ գույքի վարձակալության վճարի չափը կամ հաշվարկման մեխանիզմը որոշվելու է Կառավարության սահմանած կարգի շրջանակներում, այնուամենայնիվ, գտնում ենք, որ օրենքով պետք է առավել որոշակի սահմանվի Կառավարությանը վերապահվող լիազորող նորմի ծավալը, ինչպես նաև նախատեսվեն վարձակալության հանձնվող տարածքի և վարձավճարի չափի որոշման սկզբունքները՝ հաշվի առնելով գույքի գնահատման կառուցակարգը կիրառելի չդարձնելու վերաբերյալ առաջարկը:
Վերոգրյալից զատ, օրենքի 9-րդ հոդվածի 1-ին մասի 3-րդ կետում համապատասխան սուբյեկտների ձևավորման ներառված են մի շարք անկախ և ինքնավար մարմիններ, սակայն բացակայում են, օրինակ, Կենտրոնական բանկը, Մարդու իրավունքների պաշտպանի աշխատակազմը, Մրցակցության պաշտպանության հանձնաժողովը, Կոռուպցիայի կանխարգելման հանձնաժողովը:
	3. «Պետական գույքի կառավարման մասին»  օրենքի 29-րդ հոդվածով որպես լիոզորող նորմ սահմանվել է նաև  վարձավճարների հաշվարկման կարգը սահմանելու վերաբերյալ դրույթ։

	4.Նախագծերի անցումային դրույթներով սահմանվում է, որ օրենքն ուժի մեջ է մտնում 2026 թվականի հունվարի 10-ից և տարածվում է նույն օրենքն ուժի մեջ մտնելուց առաջ ծագած իրավահարաբերությունների վրա: Այս առումով առաջարկում ենք հստակեցնել, թե համապատասխան օրենքների կոնկրետ որ դրույթներին է նախատեսվում հետադարձ ուժ տալ, քանի որ հակառակ պարագայում ստացվում է, որ օրենքների գործողությանը ամբողջությամբ հետադարձ ուժ է տրվում, որպիսի պայմաններում առնվազն կարող է առաջանալ մինչ օրս (1991թ. սկսած) պետական մարմինների կողմից օգտագործված գույքի դիմաց վարձակալության վճարի փոխհատուցման հարցը։
	4. Ընդունվել է։
Նախագծերի անցումային դրույթները խմբագրվել է։



